
Grad Sarajevo dobit će ulice generala 
Mehmeda Alagića, slavnog komandanta 
7. korpusa Armije RBiH i maestra Esada 
Arnautalića, vrsnog muzičara, kompozitora, 
dirigenta, osnivača sarajevske pop grupe 
„Indeksi“.
Odluka je to Općinskog vijeća Općine Novi 
Grad Sarajevo, koje je na sjednici održanoj 
28. septembra, usvojilo prijedlog da ime 
generala Mehmeda Alagića nosi ulica u 
novom naselju Otoka. 
Armijski general Mehmed Alagić dao je 
nesebičan doprinos u odbrani naše zemlje 
od agresora. Rukovodio je akcijama 
značajnim za osolobođenje Vlašića, Kupresa 
i Donjeg Vakufa. Oslobađajući mnoga sela 
i gradove u srednjoj Bosni, zajedno sa 
generalom Atifom Dudakovićem  u noći sa 
9. na 10. oktobar 1995. godine oslobađaju 
Sanski Most. Rahmetli general Alagić bio 
je prvi poslijeratni gradonačelnik Općine 
Sanski Most. 
Rođen je 8. jula 1947. godine u Fajtovcima 
kod Sanskog Mosta, a ukopan je na mezarju 
Fajtovačke džamije 2003. godine. Bio je 
bivši oficir JNA, koju je napustio 27. februara 
1991. godine u činu potpukovnika. Nakon 
izbijanja agresije na BiH bio je u sastavu 
17. krajiške brigade, kada ustrojava vojsku 
i postaje komandant Operativne grupe 
Bosanska krajina. U novembru 1993. godine 
imenovan je za komandanta 3. korpusa 

REBALANS BUDŽETA OPĆINE NOVI GRAD

U kapitalne projekte usmjerena još 2 miliona KM

Sarajevo dobija ulice generala Mehmeda Alagića i Esada Arnautalića
Armije RBiH,  a 26. februara 1994. godine, 
postaje komandant 7. korpusa Armije RBiH, 
kada biva unaprijeđen u čin generala Armije 
Republike Bosne i Hercegovine.
Vijeće je usvojilo i prijedlog Savjeta mjesnih 
zajednica „Saraj-Polje“ i „Dobrinja A“, da dio 
ulice Branislava Nušića koji je izgradnjom A 
transverzale podijeljen na dva dijela, nosi 
ime maestra Esada Arnautalića, čovjeka koji 
je svojim društvenim djelovanjem dao pečat 
jednoj fazi kulturnog života u BiH.
Esad Arnautalić koji je bio stanovnik 
novogradskog naselja Dobrinja, rođen je 
28. februara 1939. godine u Sarajevu, a 
preminuo je u decembru 2016. godine u 
77 godini. Arnautalić je bio tvorac festivala 
zabavne muzike „Vaš šlager sezone“, 
inicijator formiranja Muzičke produkcije 
Radio Sarajeva 1962. godine, potpisnik 
stotina šlagera za odrasle, ali i djecu, te 
autor velikih muzičkih djela za pozorište, 
film i televizijske serije („Miris dunja“, „Ovo 
malo duše“, „Azra“, “Savršeni krug“). Autor 
je evropskog evergrina „Kud plovi ovaj 
brod“, kojeg je 1970. godine pjevan na 
Opatijskom festivalu.
Najpoznatiji je bio po tome što je jedan od 
osnivača najpopularnije sarajevske i jedne 
od najpopularnijih jugoslovenskih pop-rok 
grupa Indexa. Eso Arnautalić je dirigovao 
i na tri takmičenja za pjesmu Evrovizije. 
Dobitnik je prestižne nagrade „Davorin“ za 

životno djelo.
U septembru prošle godine u sarajevskom 
naselju Dobrinja, na Trgu branilaca Dobrinje 
postavljena je klupa posvećena ovom 
velikom maestru, a sada će i jedna ulica u 
Novom Gradu nositi njegovo ime.

Općinsko vijeće Novi Grad Sarajevo usvojilo 
je ne sjednici, održanoj 30. oktobra, rebalans 
budžeta Općine Novi Grad Sarajevo, sa 
povećanjem za dva miliona konvertibilnih 
maraka u odnosu na planirani. Sredstva će 
biti usmjerena na sufinansiranje izgradnje 
saobraćajne infrastrukture u industrijskim 
zonama Rajlovac i Bačići, vodovodne mreže 
na dionici Butila-Rajlovac sa koje će se 
napajati rezervoar za vodu na Sokolju, u 
nastavka regulacije vodotoka Lepenice i 
regulacije korita Miljacke sa izgradnjom 
mosta u Halilovićima. Dio sredstava 
planiran je za nastavak izgradnje škole na 
Aneksu, sportske dvorane u školi „Mustafa 
Busuladžić“ u Dobroševićima, te početak 
izgradnje sportske dvorane i dodatnog 
školskog prostora sa pratećim sadržajima 
u školi „Umihana Čuvidina“ u Boljakovom 
Potoku, kao i dovršetak gradnje Doma 
oslobodilaca na Žuči.

Općinsko vijeće Novi Grad Sarajevo na 
sjednici, održanoj 30. novembra, donijelo 
je Odluku da se najveće Općinsko 
priznanje pojedinačna Zlatna plaketa 
„Safet Hadžić“ koje se dodjeljuje u povodu 
16. decembra - Dana Općine Novi Grad, 
dodijeli bh. nogometašu Edinu Džeki, za 
izuzetne sportske rezultate, promociju BiH 
i humanitarni rad.
Edin Džeko dobitnik je Šestoaprilske 
nagrade Sarajeva za 2013. godinu i najbolji 
je strijelac serije A sa 29 postignutih golova 
u prošloj sezoni. Ovaj poznati „Bosanski 
dijamant“ najbolji je strani igrač i drugi 
najbolji strijelac češke lige. 
Proglašen je najboljim napadačem jesenjeg 
dijela njemačke Bundeslige (2007/2008), a 
izabran je i za najboljeg igrača Bundeslige 
u 2009. godini. U novembru 2009. godine 
Džeko je postao prvi UNICEF-ov ambasador 

Vijeće je usvojilo i Nacrt budžeta za 2018. 
godinu u iznosu od 40.227.000 konvertibilnih 
maraka i uputilo ga u javnu raspravu u 
trajanju od 21 dan, do kada građani i ostali 
zainteresirani subjekti mogu dostavljati 
svoje prijedloge, sugestije i primjedbe.
U kapitalne projekte bit će usmjereno 
18.765.000 konvertibilnih maraka, a u tekuće 
transfere blizu 9 miliona konvertibilnih 
maraka.
Kako je pojasnio Emir Dedović, pomoćnik 
načelnika Općine Novi Grad za finansije i 
zajedničke poslove, dvije trećine planiranog 
budžeta bit će usmjereno u infrastrukturne 
projekte i različite socijalne programe 
kao što su nabavka užina za učenike 
slabijeg materijalnog stanja, pomoć u 
liječenju teško oboljelih građana, podrška 
boračkim udruženjima, stipendiranje 
učenika i studenata, pomoć nezaposlenim 
porodiljama i sl.
Od značajnijih infrastrukturnih projekata 
koje će Općina nastaviti realizirati i u 
narednoj godini, Dedović je naveo izgradnju 
IX transverzale, saobraćajnice koja će 
povezati dva dijela općine i sportske 
dvorane sa novim dijelom objekta i drugim 
sadržajima u školi „Umihana Čuvidina“, za 

Zlatna plaketa „Safet 
Hadžić“ dodijeljena 
Edinu Džeki

dobre volje iz BiH, a u sklopu tog projekta 
posjetio je nekoliko škola i domova za 
nezbrinutu djecu u BiH. Džekina porodica 
živi u novogradskom naselju Briješće, gdje 
imaju porodičnu kuću.
Vijeće je odlučilo da se Srebrena pojedinačna 
plaketa „Safet Hadžić“ dodijeli Sadiku Eći, 
za doprinos u unapređenju sigurnosti 
građana i lično zalaganje u stvaranju boljih 
i kavalitetnijih uvjeta života u našoj lokalnoj 
zajednici. Ovaj zaposlenik MUP-a KS, od 
2015. godine obavlja poslove komandira 
Policijskog odjeljenja Rajlovac, a svojim 
ličnim zalaganjem doprinio je u stvaranju 
kvalitetnijih uslova života i sigurnosti 
građana na području novogradskih mjesnih 
zajednica Briješće, Naselje heroja Sokolje, 
Zabrđe, Reljevo i Dobroševići.
Kolektivna Srebrena plaketa „Safet Hadžić“  
dodijeljena je Javnoj ustanovi „Djeca 
Sarajeva“, za doprinos u odgoju i zdravom 
razvoju djece. Ova javna ustanova od 
posebnog je društvenog značaja, bavi 
se odgojem, obrazovanjem, smještajem 
i brigom o djeci uzrasta od prve godine 
života do polaska u školu   i na specifičan 

čiju je gradnju kroz rebalans budžeta i budžet 
za narednu godinu izdvojeno 2,5 miliona 
konvertibilnih maraka. Također, Općina će 
u saradnji sa Ministarstvom obrazovanja 
nauke i mladih Kantona Sarajevo nastaviti 
raditi na završetku izgradnje Osnovne škole 
na Aneksu i sportske sale u školi „Mustafa 
Busuladžić“ u Dobroševićima, za koje je 
planirano pola miliona budžetskih sredstava.
U izgradnju vodvodne i kanalizacione mreže 
planirano 1. 430.000 konvertibilnih maraka, 
a za izgradnju saobraćajne infrastrukture 
oko 1,1 milion konvertibilnih maraka.
Za rješavanje imovinsko-pravnih odnosa u 
budžetu za narednu godinu planirano je 2,5 
miliona konvertibilnih maraka.
Također, predviđena su i sredstva za 
izgradnju Sportsko-rekreativnog centra 
sa bazenima na Dobrinji, kao i proširenje 
sadržaja u Centru „Safet Zajko“. 
Nastavit će se raditi na uređenju parkovskih 
površina, unapređenju hortikulturnog 
uređenja općine, izgradnji dječijih i sportskih 
igrališta, javne rasvjete, asfaltiranju lokalnih 
cesta, sanaciji klizišta i drugi projekti koji 
će doprinjeti poboljšanju uslova življenja 
stanovnika naše općine.

način doprinosi ostvarenju cilja odgoja 
i obrazovanja. U okviru ove ustanove  
trenutno je u funkciji 31 vrtić, a u općini Novi 
Grad upisano je 819 djece u 26 odgojnih 
grupa.
Ove godine Općina Novi Grad Sarajevo 
obilježava 40 godina od osnivanja, a tim 
povodom 15. decembra, u multimedijalnoj 
sali Općine održat će se svečana sjednica, 
na koj će općinska priznanja biti uručena.  

Nacrt budžeta Općine Novi Grad za iduću godinu 40. 227.000 KM

Prof. dr. Muhamed Busuladžić, sin rahmetli Mustafe Busuladžića, 
istaknutog bošnjačkog intelektualca u periodu između dva svjetska 
rata, kojeg je partizanski Vojni sud osudio na smrtnu kaznu 
strijeljanjem  u 31. godini života,  posjetio je, 22. septembra 2017. 
godine Općinu Novi Grad Sarajevo, gdje je sa načelnikom Semirom 
Efendićem  razgovarao o životnom putu i karijeri svoga oca Mustafe.  
Prof. dr. Muhamed Busuladžić rođen je u Sarajevu 1944. godine, 
a njegov otac Mustafa ubijen je 1945. godine, kada je on imao 
šest mjeseci. Komunističke vlasti uskratile su mu pravo čak i na 
mezar,  jer su nakon strijeljanja tijelo njegovog oca, bez obavljanja 
dženaze, sklonili na nepoznatu lokaciju i nikada nije pronađeno. 
Život bez oca nije bio nimalo lahak. Noseći teško breme života 
na svojim plećima, uzdignute glave Muhamed je koračao naprijed,  
školovao se, borio za karijeru. Muhamed je penzionisani profesor 
Prirodnomatematičkog fakulteta u Sarajevu,  gdje je predavao 
atomsku fiziku i Fakulteta islamskih nauka u Sarajevu i Zenici na 
kojima je predavao Islamsku kulturu i civilazaciju. Bio je šef Odsjeka 
za fiziku na PMF-u u Sarajevu i predsjednik Društva bioozičara. 
Otac je dva sina i ima troje unučadi.
„Tokom školovanja imao sam  velikih problema. Osjećao sam 
strašnu izolaciju. Bio sam usamljen, jer drugi na Fakultetu godinama 

Prof. dr. Muhamed Busuladžić : naš narod duboko osjeća 
ono što je moj otac pisao i dijeli sudbinu moga oca

nisu htjeli sa mnom da progovore, a to 
je strašno. Bilo je to jako teško izdržati. 
Pored toga što niko nije htio sa mnom 
da govori, morao sam da se borim za 
karijeru, ali sam uspio“, priča nam prof. 
dr. Busuladžić.
 Obzirom da je predavao Islamsku 
kulturu i civilizaciju, prof. dr. Muhamed 
Busuladžić učio je sedam jezika,  tako 
da je koristio istočne i zapadne izvore 
za predavanja. Ovaj intelektualac i vrsni 
naučnik poznat je u svijetu naučnika 
koji se bave atomskom fizikom. 
Riješio je u savremenoj atomskoj 
fizici paradoks, da rijetki elektronski 
gas i gusti elektronski gas u izvjesnim 
okolnostima i u izvjesnim aspektima 
pokazuju isto ponašanje.
I pored svega što je proživio, ovaj umili 
čovjek o detaljima iz svog života govori 
bez  imalo prezira i mržnje prema 
onima koji su mu uskratili pravo na 
odrastanje pored svoga oca.  
Sakupio je 72 rada svoga oca, koji će 
biti objavljeni i dostupni onima koji 

napadaju njegova oca, a koji nisu ni pročitali njegove radove. 
Objavljivanje njegovih rukopisa bit će prilika da se pročitaju.
„Moj otac je pisao o opštim ljudskim vrijednostima. Izuzetno 
je poznavao njemačku klasičnu filozofiju, a još dok je bio u 
Rimu objavljivao je  radove na italijanskom jeziku u časopisima 
Mondo Arabo i Oriente Moderno. Ti radovi će svijetliti budućim 
generacijama, nisu namijenjeni jednom narodu, jednom vremenu, 
jer govore o općeljudskim vrijednostima, stremljenjima kojima 
treba da svi ljudi teže“, naglašava prof. dr. Busuladžić.

„Ja odlazim, ali ostavljam sina nasljednika“!

U daljem razgovoru prof. dr. Muhamed Busuladžić priča nam kako 
je njegova majka i očeva porodica duboko doživjela tragediju 
koja ih je zadesila.  „Moj otac je imao nepunu 31 godinu kada je 
ubijen, njegova majka, moja nana, nakon njegove smrti zašutila je 
i nikada se nije sebi povratila. Meni je bilo 12 godina kada je ona 
umrla, dobro se sjećam da nikada sebi nije mogla doći, a imala je 
još tri sina Mahmuta, Murata i Asima i dvije kćeri Diku i Ramizu. 
Ramizi je bilo 17 godina kada je moj otac ubijen. Ona mi je pričala 
neke detalje. Između ostalog mi je prenijela očeve riječi koje joj je 

kazao dok  mu se još 
sudilo: „Ja odlazim, 
ali ostavljam sina 
nasljednika“, ispričao 
nam je prof. dr. 
Busuladžić.
„Smatra da njegova 
žrtva nije uzaludna. 
Mislim da će radovi 
koje je on napisao 
svijetliti budućim 
generacijama, jer 
gdje god sam dolazio 
ljudi su me rado 
prihvatali. Kada 
sam prije rata bio 
u planinskom  selu Glumine, kod Zvornika,  gdje nema ni struje, 
jedan mještanin tog sela mi je pokazao sve članke moga oca, što 
govori o tome da je  narod jako prihvatao ono što je moj otac 
pisao. Iako je pisao visokim stilom, narod je to razumio. Naš narod 
duboko osjeća ono što je moj otac pisao i dijeli sudbinu moga oca“, 
kazao je prof. dr. Busuladžić. 
Rahmetli Mustafa Busuladžić rođen je 1. aprila 1914. godine u Gorici 
kod Trebinja. U rodnom mjestu završio je mekteb i osnovnu školu, 
nakon čega odlazi u Travnik gdje se upisuje u Elči Ibrahim-pašinu 
(Fevzija) medresu. Poslije jedne ili dvije školske godine odlazi u 
Sarajevo i upisuje se u Gazi Husrev-begovu medresu u kojoj je 
maturirao 1936. godine. Te godine upisuje se i na Višu islamsku 
šerijatsko-teološku školu (VIŠT), gdje je diplomirao 1940. godine. 
U jesen te godine odlazi u Italiju (Rim) na postdiplomske studije iz 
orijentalistike. Stipendiran je od Italijanske vlade.
Pored prosvjetnog i pedagoškog rada, mnogo je pisao i prevodio, 
a govorio je i arapski, turski, njemački, francuski i italijanski jezik.

Načelnik Općine Novi Grad Sarajevo Semir Efendić i pomoćnik 
načelnika za obrazovanje, kulturu i sport Hamdija Dizdar primili su, 
2. oktobra 2017. godine, zajedničku delegaciju Hrvatskog narodnog 
vijeća BiH i nekoliko hrvatskih nevladinih organizacija sa sjedištem 
u Sarajevu.
Delegaciju je predvodio prof. dr. sc. Marinko Pejić, predsjednik 
Hrvatskog narodnog vijeća BiH. Na sastanku je predstavljena 
djelatnost HNV BiH i ostalih hrvatskih nevladinih organizacija sa 
sjedištem u Sarajevu.
Razgovarano je i o saradnji sa Općinom Novi Grad Sarajevo 
prilikom implementacije različitih projekata na području općine, te 
u Kantonu Sarajevo.
Članovi delegacije, u kojoj su još bili Željko Gudelj, Ivana Krstanović 
i Goran Radoš, zahvalili su načelniku Općine Novi Grad Sarajevo na 
dobrodošlici i dosadašnjoj saradnji.

Načelnik Efendić primio delegaciju 
Hrvatskog narodnog vijeća BiH

Muftiju sarajevskog prof. dr. Enes ef. Ljevakovića posjetio je Semir 
Efendić načelnik Općine Novi Grad Sarajevo. 
Tom prilikom su sarajevski muftija i načelnik Efendić razgovarali 
su o oblicima i načinima saradnje Muftijstva sarajevskog i Općine 
Novi Grad.
Muftija sarajevski prof. dr. Enes Ljevaković zahvalio se načelniku 
Efendiću na dosadašnjoj saradnji, uručivši mu i priznanje za podršku 
projektu Mreža mladih. Također, muftija je upoznao načelnika s 
aktivnostima Muftijstva sarajevskog u narednom periodu, istaknuvši 
posebno program za mlade koji je jedan od prioriteta u planu i 
djelovanju Muftijstva sarajevskog.

Načelnik Efendić posjetio muftiju 
sarajevskog prof. dr. Enesa Ljevakovića

Mustafa Busuladžić

Nova poslovna zgrada DHL International d.o.o. Sarajevo otvorena 
je, 26. oktobra 2017. godine, u Rajlovcu, uz prisustvo brojnih 
zvanica i partnera ove kompanije. 
Planirano je da se otvaranjem objekta, površine 2.600 metara 
kvadratnih, značajno uvećaju postojeći sortirni i skladišni kapaciteti 
DHL-a, što će poboljšati kvalitet usluga koje ova kompanija nudi 
u BiH. 
“Dolazak na tržište Bosne i Hercegovine nije slučajan. Mi smo tu 
da ostanemo, i ova nova zgrada je još jedan od dokaza za to što 
govorim. U tom smislu, moramo se truditi da naš servis, ne samo u 
Sarajevu nego i širom BiH bude na zavidnom nivou. Nastavit ćemo 
dalje da radimo na njegovom usavršavanju, a uz tim ljudi sa kojim 
radimo nema sumnji da ćemo to i uspjeti. Cilj nam je omogućiti 
bolje uslove rada i sigurno radno okruženje, jer ne možemo imati 
zadovoljne klijente ako nemamo zadovoljne ljude koji pružaju 
usluge”, kazao je direktor DHL International d.o.o. Edin Emšo.
Općina Novi Grad Sarajevo je prilikom izgradnje ovog poslovnog 
objekta uspjela da izvrši rekonstrukciju dijela Rajlovačke ceste 
koju osim kompanije DHL koriste i drugi privredni subjekti koji 
zapošljavaju veliki broj radnika. Njenim asfaltiranjem saobraćajna 
komunikacija je poboljšana, te je uveliko olakšan i rad svih drugih 
kompanija koje posluju na ovom području. 
Jedna od mjera podrške Općine lokalnom ekonomskom razvoju je 
upravo ulaganje u infrastrukturu i tehničko opremanje poslovnih 
zona.
 „U prošloj godini na ovom dijelu rekonstruisana je i dotrajala 
vodovodna mreža u okviru čega je izvršena kompletna 
zamjena vodovodnih instalacija. Općina će i ubuduće nastaviti 
sa aktivnostima u ovoj poslovnoj zoni, a posebnu zahvalnost 
dugujemo privrednicima Novog Grada, koji su imali razumijevanja 
i strpljenja u prethodnom periodu”, istakao je načelnik Općine Novi 
Grad Sarajevo Semir Efendić.
DHL je na bh. tržištu od 1984. godine i tržišni je lider sa sjedištem 
u Rajlovcu. Poslovna zona Rajlovac najveća je u Kantonu Sarajevo, 
gdje posluje 60 poslovnih subjekata, koji zapošljavaju više od 
2.000 radnika.

DHL International u Rajlovcu 
otvorio novu poslovnu zgradu

Delegacija bosanskohercegovačkih načelnika i gradonačelnika 
sastala se, 15. septembra, sa ministrom za ekonomska pitanja 
Republike Turske Nihatom Zeybekcijem. Posjeta je organizovana 
u sklopu programa u organizaciji Unije općina turskog svijeta 
(TDBB).
Na sastanku je razgovarano o potencijalima kako općina i gradova 
iz kojih načelnici i gradonačelnici dolaze, tako i države Bosne i 
Hercegovine. Bilo je govora i o izgradnji cestovne infrastrukture pri 
čemu je istaknuto da cestovna veza Bosne i Hercegovine i Turske 
nije najbolja, te da bi bilo dobro kada bi cestovno povezivanje 
BiH i Srbije, koje Turska podržava, uključilo i jug Srbije, odnosno 
Sandžak, preko kojeg bi geografski bilo najbliže povezati države 
Balkana sa Istanbulom, tj. Turskom.
Pored toga, 16 bh. načelnika i gradonačelnika imali su priliku 
posjetiti i parlament Republike Turske, gdje ih je ugostio član 
parlamenta Republike Turske zadužen za lokalne zajednice. 
Također su se sastali i sa direktorima Turske razvojne agencije 
(TIKA-e), te razvojne agencije Ankare, sa kojima je razgovarano o 
podršci razvojnim projektima ovih lokalnih zajednica.
Tokom posjete Republici turskoj održani su sastanci i sa načelnicima 
općina Altintag i Kecioren, na kojima se razgovaralo o najboljim 
praksama u lokalnim zajednicama i modelima urbanizacije koje 
općine i gradovi u Turskoj provode u zadnjih deset godina, te 
načinu rješavanja problema sličnih onima kakve imaju bh. općine 
i gradovi, poput cestovne i komunalne infrastrukture, nelegalne 
gradnje, ekologije itd.
U program posjete bosanskohercegovačke delegacije Turskoj bili 
su uključeni i ambasador Bosne i Hercegovine u Turskoj Bakir 
Sadović, te generalni konzul Bosne i Hercegovine u Turskoj 
Began Muhić koji su prisustvovali dijelovima programa zajedno sa 
delegacijom načelnika i gradonačelnika.
Za načelnike i gradonačelnike iz Bosne i Hercegovine upriličena je 
i večera, a domaćini su bili gradonačlnik Istanbula Kadir Topbas i 
oko 20 načelnika turskih općina.

Gradonačelnici i načelnici iz BiH 
sastali se sa turskim ministrom za 
ekonomiju

Načelnik Općine Novi Grad Sarajevo Semir Efendić i pomoćnik 
općinskog načelnika za privredu i lokalni ekonomski razvoj 
Džemaludin Kahrović obišli su firme Dizart CNC d.o.o. i Komel 
Automotive Company d.o.o. koje posluju na području Novog 
Grada.
Firma Dizart CNC već dugi niz godina proizvodi CNC mašine 
različitih namjena nudeći inovativna rješenja, i jedna je od rijetkih 
firmi na prostoru bivše Jugoslavije koja se bavi proizvodnjom CNC 
mašina.
Da bi osigurali vrhunsku funkcionalnost i moderan izgled, sve 
mašine su dizajnirane i ispitane u 3d softweru. „Sam dizajniram 
mašine, a nakon što ih isporučim, radim i obuke za rad na njima. 
U radionici smo dosegli vrhunsku opremljenost, tako da skoro i ne 
trebamo nikakve usluge sa strane, te većinu dijelova proizvodimo 
ovdje u radionici. Obzirom da ugovorenih poslova ima mnogo, 
te da dosta radimo za izvoz, sigurno će biti potrebe i za novim 
upošljavanjem”, kaže direktor firme Jasmin Ahmić.
Tokom posjete firmi Komel, koja je osnovana 1995. godine, 
načelnik Efendić je upoznat sa njihovim poslovanjem i planovima 
za naredni period. Ova porodična firma ima 15 zaposlenih osoba, 
godinama se uspješno razvija, te je  postala prepoznatljiva među 
klijentima. 
„Naša glavna aktivnost je ugradnja sistema za zaštitu vozila od 
krađe, a proširila se i na poslovanje sa komercijalnim vozilima u 
okviru čega vršimo nadogradnju vozila za posebne namjene kao 
što su sanitetna vozila, pogrebna vozila, zatim vršimo opremanje 
i doradu vozila za potrebe policije, nadogradnju minibus vozila, 
te ugrađivanje različitih modela rashladnih uređaja, nadogradnju 
aluminijskih sanduka za prevoz različitih vrsta roba itd.”, ističe Edin 

Kreativni privrednici Novog Grada 
generišu lokalni razvoj

Muranović vlasnik i direktor firme.
Govoreći o planovima za budućnost, Muranović dodaje da teže ka 
tome da se razlikuju od klasičnih auto-servisa, te da mušterijama 
pruže poseban ugođaj kada se odluče za njihove usluge. 
„U narednom periodu planiramo obogatiti prostor određenim 
sadržajima, kako bi mušterijama pružili još kompletniju uslugu 
na jednom mjestu, a to bi značilo i nove uposlene”, rekao je 
Muranović.
Ova lokalna zajednica provodi niz mjera s ciljem podrške 
razvoju privrede i zapošljavanja kao što je mjera sufinansiranja 
zapošljavanja pripravnika, finansiranje obuke, dokvalifikacije i 
prekvalifikacije nezaposlenih osoba za poznatog poslodavca, 
sufinansiranje dijela kamatne stope za privredne subjekte sa 
područja općine Novi Grad Sarajevo itd. 
Set mjera koje se provode dale su konkretne rezultate na terenu 
kroz zadržavanje postojećih i kreiranje novih radnih mjesta. 

Sajam Bosanska tržnica - dobri domaćin plodova Mediterana i 
Hercegovine, na kojem je svoje proizvode predstavilo 35 domaćih 
proizvođača, održan je 30. septembra, na platou ispred TC 
Mercator na Dobrinji.
Riječ je o drugom po redu sajmu, kojeg Općina Novi Grad Sarajevo 
organizira u saradnji sa Udruženjem Hercegovački plodovi 
Mediterana Stolac, a kojeg su posjetili brojni građani.
Bila je to prilika za kupovinu raznovrsnih domaćih proizvoda, kao 
što su nar, smokve, džemovi, pekmezi, sokovi, čajeve i dr. Svoje 
proizvode na sajmu je predstavila i Rusmirka Čerkez iz Stoca. Na 
njenom prodajnom stolu bile su izložene razne vrste džemova, 
sokova, pekmeza i drugih proizvoda od voća. Kaže da njen posao 
nije lahak, ali da se isplati.
„Za jednu teglu pekmeza od smokava, potrebno mi je 20 kilograma 
smokave. Obzirom da ga pravimo bez šećera potrebno ga je dobro 
ukuhati kako bi mogao stajati“, kaže Rusmirka.
Pored bogate ponude sa šireg područja Hercegovine, svoje 
domaće proizvode na sajmu su izložile i zemljoradničke zadruge sa 
šireg područja BiH, čiji se proizvodi mogu kupiti u Bosanskoj tržnici 
na Dobrinji, kao i poljoprivredni proizvođači s područja općine Novi 
Grad Sarajevo, koji na taj način afirmišu  privredni - poljoprivredni 
potencijal općine Novi Grad.
Također, građanima je prezentirano i povijesno kulturno naslijeđe 
Stoca, kao što je kopija sa nekropole stećaka Radimlja.
Manifestacija se održava s ciljm afirmacije domaće proizvodnje, 
ali i kupovine i potrošnje domaćih proizvoda. Općina Novi Grad 
Sarajevo nastoji da i na ovaj način doprinese upoznavanju 
stanovnika glavnog grada BiH s tradicijom, bogatom turističkom 
ponudom, te poljoprivrednim kulturama sa šireg područja Bosne 
i Hercegovine.

Općina Novi Grad Sarajevo bila je jedna od učesnica ovogodišnjeg 
Sarajevskog festivala turizma, koji je održan od 19. do 21. oktobra 
u Centru Skednerija, s ciljem afirmisanja domaće turističke ponude 
i potencijala za razvoj.
Ovogodišnji  festival okupio je 75 izlagača iz šest država, na kojem 
su se predstavile Bosna i Hercegovina, Hrvatska, Srbija, Turska, 
Indonezija i Indija koja je zemlja partner Sarajevskog festivala 
turizma.
Općina Novi Grad Sarajevo je zakupom sajamskog prostora, 
omogućila besplatno učešće privrednih subjekata, koji djeluju u 
oblasti turizma na njenoj teritoriji.
Bila je to prilika da se brojnim posjetiocima predstave putničke 
agencije Green Visions, Infinity Travel, Centrotours, zatim 
djelatnosti JP Lokom, JP Olimpijski bazen Otoka, Udruženja 
sportskih ribolovaca “Sarajevo 1906”,   kao i firme koje se bave 
obrtničkom djelatnošću: Merino, Vrtuljak, Art Craft Sarajevo, 
WEB387 i sl.
Učesnik na štandu Općine, Green Visions, prvog dana Sajma 
predstavio je projekat Via Dinarica – kao turističku destinaciju od 
regionalnog značaja.
Organizirane su i praktične i informativne radionice izlagača s 
područja Novog Grada, gdje su posjetioci mogli vidjeti sam proces 
izrade naušnica, ogrlica, razne zanimljivosti sportskog ribolova, 
a mogle su se dobiti i informacije o zanimljivim turističkim 
programima putničkih agencija i sl.
Poseban segment za razvojno djelovanje u oblasti turizma 
predstavljaju turističko-rekreativni kapaciteti na teritoriji općine 
koji su reprezentativni i u skladu sa važećim međunarodnim 
standardima za organizaciju sportskih događaja od većeg značaja. 
Ovakav vid institucionalnog djelovanja pokazuje sistemski pristup 
utemeljen na Strategiji razvoja Općine i mjerama za promociju 
lokalnog ekonomskog razvoja.

Sajam Bosanska tržnica - dobri 
domaćin plodova Mediterana i 
Hercegovine

Na Sarajevskom festivalu turizma 
predstavljeni turističko-rekreativni 
potencijali Općine

Obuka za stručno usavršavanje nezaposlenih osoba sa područja 
općine Novi Grad počela je 4. septembra 2017. godine u kompaniji 
Cebos d.o.o., gdje je deset osoba sa visokom i srednjom stručnom 
spremom tri mjeseca usavršavalo svoja znanja i vještine za rad na 
laserima i CNC mašinama.
Radi se o realizaciji projekta „Nove strategije zapošljavanja na 
lokalnom nivou“, kojeg provodi Općina Novi Grad Sarajevo u 
saradnji sa privrednim subjektima koji posluju na njenom području 
i JU Služba za zapošljavanje KS-a, a uz finansijsku podršku EU, 
kroz program Međunarodne organizacije rada (ILO). Projekat se 
realizira s ciljem unapređenja mjera aktivne politike zapošljavanja 
koje Općina Novi Grad Sarajevo provodi niz godina s ciljem 
smanjenja stope nezaposlenosti i kreiranja održivih radnih mjesta.
Općina Novi Grad Sarajevo sprovodi spektar mjera koje podržavaju 
privredu, lokalni ekonomski   razvoj i rješavanje problema 
nezaposlenosti. Zbog toga je ušla u šire partnerstvo sa sedam 
partnera, četiri kompanije iz realnog sektora privrede, JU Služba 
za zapošljavanje, Srednjom elektrotehničkom školom i Centrom za 
socijalno poduzetništvo. Projekat je prepoznat i finansijski podržan 
od Evropske komisije, kao  jedan od najboljih među 150 projekata 
iz BiH koji su predlagani. Očekuje se da oko 120 nezaposlenih 
osoba prođe kroz stručnu obuku, a krajnji efekat je da ćemo imati 
minimalno 30 posto novozaposlenih nakon procesa obuke koji 
traje od tri do šest mjeseci.
Među kandidatima koji su sticali znanja i vještine u firmi „Cebos“ 
bio je Elvis Dudo, magistar politologije, koji  je pet godina bio na 
evidenciji Biroa za zapošljavanje. Ističe da mu se pružila prilika da 
se prijavi na javni poziv i stekne dobra znanja i preduslove da bude 
konkurentniji na tržištu rada. 
Džani Gušo - Kordić, završio je Katolički školski centar. Kaže da 
je ovaj projekat šansa za mlade, jer je u ovoj struci budućnost. 
Smatra da se može puno toga ostvariti uz pomoć znanja koje je 
stekao u kompaniji „Cebos“.
Obzirom da na tržištu nedostaje rukovalaca cnc mašinama i 
laserima, direktor kompanije „Cebos“ Mensur Šehić ističe da 
je menadžment ove firme, zajedno sa Općinom, razradio plan 
kako da u što kraćem periodu obrazovane ljude, koji su sticajem 
okolnosti na Birou za zapošljavanje, obuče i osposobe za rad na 
cnc mašinama i laserima.
„To su mašine koje su primjenjive u svim vidovima industrije, 
drvoprerađivačke, metalske i drugih. Poseban   akcenat je   na 
vizuelnim komunikacijama, kojima se firma „Cebos“ bavi više od 
20 godina“, rekao je direktor Šehić.

PROGRAM „NOVE STRATEGIJE ZAPOŠLJAVANJA NA 
LOKALNOM NIVOU“

Obuka za stručno usavršavanje 
nezaposlenih osoba s područja 
Novog Grada

Općina Novi Grad Sarajevo organizirala je besplatnu edukaciju 
za građane iz oblasti pčelarstva, koja se realizira u saradnji sa 
Federalnim zavodom za poljoprivredu Sarajevo.
Prvi dio teoretske edukacije održan je u prepunoj sali Općinskog 
vijeća, uz prisustvo više od 160 polaznika koji su imali priliku 
saznati osnovna, ali i proširiti stečena znanja iz oblasti pčelarstva.
Predavanje je održao šef Odsjeka za kontrolu životnih namirnica 
ispitne laboratorije za kontrolu kvalitete Federalnog zavoda za 
poljoprivredu Sarajevo dr. sci. Harun Kurtagić. Prisutni su imali 
priliku saznati više informacija o plasmanu pčelarskih proizvoda, 
osnovne podatke o pčelarstvu kao privrednoj grani, a bilo je 
govora i o standardnim tipovima košnica, opremi za pčelarenje, 
kao i fizičko- hemijskim osobinama meda,  mikrokomponentama 
u sastavu meda, kao i ostalim temama značajnim za profitabilno 
pčelarstvo. 
Svoja iskustva stečena višegodišnjim uzgojem pčela, sa polaznicima 
je podijelio pčelar  Hajro Džebo, koji se osvrnuo na praktični dio 
bavljenja ovom oblasti poljoprivredne proizvodnje. 
Polaznici edukacije naročito su izrazili zadovoljstvo podsticajnim 
mjerama za razvoj pčelarstva, kao što su edukacija i dodjela 
košnica, koje ova lokalna zajednica kontinuirano provodi u cilju 
razvoja tržišno orjentisane  pčelarske  proizvodnje.

Edukcija građana iz oblasti 
pčelarstva

Povodom obilježavanja Globalne sedmice poduzetništva 
predstavnici Općine Novi Grad Sarajevo posjetili su kompaniju 
Centrotrans - Eurolines, gdje je održan sastanak o temi 
„Profesionalno osposobljavanje za održivo zapošljavanje“. 
Na sastanku je razgovarano o problemima neusklađenosti radne 
snage sa potrebama privrede i mogućim rješenjima. Ovom prilikom 
direktor kompanije Centrotrans - Eurolines, Safudin Čengić, naveo 
je problem nedostatka kvalificiranih vozača za obavljanje usluga 
prijevoza, iznoseći podatak da se procjenjuje da u BiH taj broj prelazi 
1.500. U cilju rješavanja ovog problema, kompanija Centrotrans 
- Eurolines je pokazala poseban interes i konkretno djelovanje. 
Osposobljen je Centar za praktičnu obuku i prekvalifikaciju vozača, 
kako zbog potreba kompanije, tako i za šire tržište. Ovo je jedan 
od primjera koji mogu biti model i za ostala deficitarna zanimanja 
iz sektora privrede koji pokazuju stalni rast i razvoj. U diskusiji 
su učestvovali članovi Privredno - poslovnog savjeta Općine Novi 
Grad Sarajevo Safudin Čengić, direktor kompanije Centrotrans – 
Eurolines i Džemaludin Kahrović, pomoćnik općinskog načelnika 
za privredu i lokalni ekonomski razvoj, zatim Mladen Pandurević, 
direktor Udruženja poslodavaca FBiH, Mahir Lokvančić, rukovodilac 
sektora za podsticajne mjere zapošljavanja i informatičke poslove 
u JU Služba za zapošljavanje KS, Mensur Šehić i Amer Osmanković, 
direktori firmi „Cebos“ i „Herbal spa“, te Esmir Haznadar, ispred 
Udruženja Centar za razvoj socijalnog poduzetništva. Na sastanku 
je zaključeno da je samo koordiniranim i povezanim djelovanjem 
škola, privrednika, institucija i strukovnih udruženja, moguće 
kreirati održiva sistemska rješenja za povećanje zaposlenosti. 
Partnerstvo u provedbi konkretnih programa i mjera je od presudne 
važnosti za potrebna unapređenja.

Obilježena globalna sedmica 
poduzetništva

Općina Novi Grad Sarajevo uz podršku Ministarstva privrede 
Kantona Sarajevo započela je asfaltiranje dijela Rajlovačke ceste 
prema firmi Messer u dužini od oko 800 metara.
Saobraćajnicu koristi nekoliko privrednih subjekata koji 
zapošljavaju veliki broj ljudi. Njenim asfaltiranjem poboljšat će 
se saobraćajna komunikacija i olakšati rad firmi koje posluju u 
ovom dijelu privredne zone.  Vrijednost radova iznosi 470.000 
konvertibilnih maraka.
Riječ je o kraku Rajlovačke ulice, gdje je Općina u prošloj godini, 
u saradnji sa KJKP Vodovod i kanalizacija uradila rekonstrukciju 
dotrajale vodovodne mreže, u sklopu koje je izvršena kompletna 
zamjena vodovodnih instalacija u dužini od oko 800 metara, nakon 
čega su se stekli uslovi za asfaltiranje saobraćajnice.
Ovaj dio saobraćajnice koji je od velikog značaja za poslovnu zonu 
Rajlovac, odnosno privredne subjekte koji tu djeluju, godinama je 
u jako lošem stanju. Svakodnevno je koristi veliki broj automobila 
i kamiona kojima se vrši dostava robe.  
U okviru projekta uradit će se temeljita rekonstrukcija kolovoza 
širine 6 metara, sa dvije saobraćajne trake, trotoari, kao i odvodnja 
oborinskih voda. 
Kako bi se poboljšala infrastruktura u industrijskoj zoni Rajlovac, 
u saradnji sa Javnim preduzećem Ceste Federacije BiH u 2015. 
godini urađena je i rekonstrukcija glavne saobraćajnice u ulici 
Rajlovačka cesta, koja u dužini od oko jednog kilometra prolazi 
kroz industrijsku zonu Rajlovac.
Rekonstrukcija saobraćajnice urađena je od pružnog prijelaza, 
odnosno spoja s auto-putem M17 do firme Robot komerc.

Privredni subjekti u Rajlovcu 
dobijaju novu saobraćajnicu

Općina Novi Grad Sarajevo jedina je lokalna zajednica iz Kantona 
Sarajevo potpisnica Memoranduma o saradnji sa bh. iseljeništvom.
Potpisivanje je upriličeno u prostorijama Ministarstva za ljudska 
prava i izbjeglice Bosne i Hercegovine 20. novembra, gdje su 
Memorandumi o saradnji u oblasti iseljeništva potpisali predstavnici 
28 gradova i općina u BiH.
Cilj potpisivanja Memoranduma sa lokalnim zajednicama je 
jačanje njihovih kapaciteta i razvijanje lokalnih projekata koji 
će biti usmjereni na uključivanje iseljeništva u lokalni razvoj. Uz 
pomoć partnera, prije svega Vlade Švajcarske koja je obezbijedila 
sredstva za realizaciju projekta “Dijaspora za razvoj”, u jačanje 
novih kapaciteta lokalnih zajednica bit će utrošeno oko 1,3 miliona 
KM, a milion KM bit će na raspolaganju lokalnim zajednicama za 
njihove inicijative za saradnju sa iseljeništvom.
Na ovaj način ostvaruje se trajna saradnja sa lokalnim zajednicama, 
a lokalne zajednice, potpisnice Memoranduma, će činiti mrežu 
koordinatora iz lokalnih zajednica koji će biti zaduženi za saradnju 
sa iseljeništvom i Ministarstvom za ljudska prava i izbjeglice BiH, a 
umrežena će biti i mapirana dijaspora.
Općina Novi Grad Sarajevo shodno strateškim mjerama je 
zainteresovana za unapređenje saradnje sa iseljeništvom u 
oblasti privrede, kroz promociju investicijskih projekata, programe 
mentorstva za MSP, stimulacijske mjere podrške za iseljeništvo, 
jačanje domaće proizvodnje, susrete privrednika i sl., zatim 
za podršku u civilnom sektoru, kao i za jačanje institucionalnih 
kapaciteta za saradnju sa iseljeništvom, što će se zasebno 
integrirati i razvijati kroz programe rada od 2018. godine.
Općina je još 2016. godine pokrenula aktivnosti na razvijanju 
programa aktivne saradnje sa dijasporom Bosne i Hercegovine, sa 
ciljem zajedničkog djelovanja na jačanju poslovne mreže saradnje, 
zatim unapređenju ljudskog potencijala, te promociji i informisanju 
u svrhu stvaranja boljih uslova za rad i poslovanje na lokalnom i 
širem nivou.

Općina Novi Grad Sarajevo u saradnji sa Organizacijom za 
certifikaciju “Ok“ organska kontola, organizirala je tematsko 
predavanje o organskoj poljoprivrednoj proizvodnji, koje je 
održano u vijećničkoj sali.
Predavači su bili prof. dr. Esma Velagić Habul, koja je govorila o 
temi “Kompost i kompostiranje - preduslov održive poljoprivrede”. 
O organskoj proizvodnji s aspekta potrošača i   proizvođača 
govorila je direktorica Organizacije za certifikaciju “Ok” dipl. ing. 
Mersida Musabegović, a mr. Bernisa Klepo o organskoj proizvodnji 
- postupku certifikacije.
Predavanje je održano kako bi se poljoprivrednim proizvođačima 
prezentirao značaj organske poljoprivredne proizvodnje, zatim 
proces   certifikacije organske proizvodnje i jedan od preduslova 
održive poljoprivrede – kompost i kompostiranje.
Prisustvovalo je 110 polaznika koje je zanimala organska 
poljoprivredna proizvodnja i certifikacija iz više oblasti 
poljoprivredne proizvodnje kao što su pčelarstvo, povrtlarstvo, 
stočarstvo itd..
Polaznicima je dobrodošlicu poželio pomoćnik općinskog načelnika 
za privredu i lokalni ekonomski razvoj Džemaludin Kahrović. On 
je izrazio zadovoljstvo prisustvom velikog broja građana, koji 
su iskazali zanimanje i shvatili značaj organske poljoprivredne 
proizvodnje, te što su u dosadašnjem periodu koristili razne vidove 
podsticajnih mjera za oblast poljoprivrede koje je nadležna služba 
realizirala izdvajajući svake godine sve veća novčana sredstva.
U daljem izlaganju Kahrović je istakao kako je Općina prepoznala 
važnost poljoprivredne proizvodnje za razvoj i osnaživanje lokalne 
zajednice, te da zbog toga raznim mjerama podstiče razvoj 
poljoprivredne proizvodnje. Također je istakao i važnost projekta za 
zapošljavanje mladih (Yep) „Proizvodno - edukativni poljoprivredni 
poligon urbane poljoprivrede Mojmilo“ koji Općina Novi Grad 
Sarajevo implementira uz podršku Vlade  Švicarske, putem Javnog 
preduzeća „LOKOM“, gdje će biti zastupljena isključivo organska 
poljoprivredna proizvodnja   koja će biti dostupna   na lokalnom 
tržištu i šire.

Potpisan Memoranduma o saradnji 
sa bh. iseljeništvom

Veliki interes građana za 
predavanje o organskoj 
poljoprivrednoj proizvodnji

 Općina Novi Grad Sarajevo, putem Javnog preduzeća “LOKOM”, 
uz podršku Vlade Švicarske, implementira projekat zapošljavanja 
mladih (Yep) pod nazivom “Proizvodno-edukativni poljoprivredni 
poligon urbane poljoprivrede Mojmilo”.
Projekat se provodi u saradnji sa njemačkim društvom za 
organizaciju, planiranje i obuku GOPA, s ciljem razvoja urbane 
poljoprivrede kroz proizvodnju organske hrane, koja osigurava 
zapošljavanje stanovništva i poboljšanje ekonomskog razvoja 
općine Novi Grad Sarajevo, kultivaciju gradskih i prigradskih 
poljoprivrednih površina i dr.
Poljoprivrednu plantažu, 20. novembra, zajedno sa općinskim 
načelnikom Semirom Efendićem, obišla je ambasadorica Švicarske 
Konfederacije u BiH nj. e. Andrea Rauber Saxer sa saradnicima. 
Tom prilikom istakla je značaj projekta za zapošljavanje mladih 
ljudi koji žele da rade, ali i za općinu koja ima neiskorištene 
površine, kao i za životnu sredinu, jer je održiv.
Bila je to prilika i da se prisutnima prezentiraju dosadašnje 
aktivnosti na realizaciji navedenog projekta kao i plan budućeg 
razvoja, koji će se realizirati kroz zasnivanje organske proizvodnje 
na novim poljoprivrednim površinama u Novom Gradu.
Ramiz Duraković, direktor JP „Lokom“, koji je nosilac projekta, 
kazao je da je u Parku šume Mojmilo na deset duluma zemlje 
zasađeno 14.000 sadnica maline, te da su u toku i pripreme za 
plasteničku proizvodnju, odnosno jesenju sjetvu povrtlarskih 
kultura.
„Proizvodit ćemo organski zdravu hranu koju ćemo plasirati 
putem Bosanske tržnice na Dobrinji. U saradnji sa JU ‘’Služba 
za zapošljavanje Kantona Sarajevo’’ kroz ovaj projekat zaposlili 
smo pet mladih osoba sa srednjom stručnom spremom i jednu 
sa visokom stručnom spremom, a u planu je upošljavanje novih 

Ambasadorica Švicarske Konfederacije u BiH obišla 
poljoprivredno - edukativni poligon na Mojmilu

mladih osoba sa evidencije Biroa za zapošljavanje Općine  Novi 
Grad. Ovo je primjer kako se može na ovakav način rješavati 
problematika nezaposlenosti“, rekao je Duraković.
Realizacijom ovog projekta bit će udahnut život cijelom kompleksu, 
koji u većem dijelu ima planirane sportsko - rekreativne i parkovske 
sadržaje. Prostor će 24 sata biti pod nadzorom, što će omogućiti 
postavljanje ograde koja više neće biti otuđivana kao ranije. 
Time će biti omogućeno da se na sličan način kao i park „Safet 
Zajko“ ovaj prostor zaštiti i građanima omogući boravak u lijepom 
prirodnom okruženju. 
Vrijednost projekta je oko 130.000 KM, a u planu je zapošljavanje 
još devet osoba sa evidencije Biroa za zapošljavanje.
Na ovom lokalitetu predviđeno je i podizanje zasada autohtonih 
sorti visokostablašica jabuke, kruške, šljive, oraha, lješnjaka i dr.

 U naselju Zabrđe završena je rekonstrukcija 
oko kilometar glavne saobraćajnice u ulici 
Avde Palića, koju su zajednički finansirali 
Općina Novi Grad Sarajevo i Direkcija za 
puteve Kantona Sarajevo. U sklopu radova 
izvršena je zamjena kompletne kolovozne 
konstrukcije i postavljanje nove, a izvršena 
je i sanacija okretaljka za autobuse i 
minibuse.
Saobraćajnica je od velikog značaja, kako 
za Općinu i njene stanovnike, tako i za 
Kanton Sarajevo, jer se njome odvija javni 
gradski prevoz, prevoz djece do Osnovne 
škole „Sokolje“, te odvozi otpad u Gradsku 
deponiju.
U gornjem dijelu prema Gradskoj deponiji 
saobraćajnica je bila skoro pa uništena, što 
je  otežavalo odvijanje gradskog saobraćaja. 
Zbog toga je Općina, zajedno sa Direkcijom 
za puteve Kantona Sarajevo, tražila rješenje 
obzirom da se po kategorizaciji radi o cesti 
od kantonalnog značaja.
Vrijednost radova koji će biti realizirani kroz 

Saniran kilometar ceste u ulici Avde Palića 
u naselju Zabrđe

dvije godine iznosi 470.000 konvertibilnih 
maraka, a  u ovoj godini je osigurano 300.000 
konvertibilnih maraka. Saniran je dio 
saobraćajnice od ulaza u Gradsku deponiju 
do sredine naselja, tj. Mjesne zajednice, dok 
će se u narednom periodu raditi sanacija i 
preostalog dijela saobraćajnice. 
Kako je kazao Nedim Ćehajić, predstavnik 
firme „In“, koja vrši nadzor nad izvođenjem 
radova, uz sanaciju kolovoza riješene su i 
oborinske vode.
„Odvodnja površinskih voda je ključna stvar 
da se saobraćajnica uradi kvalitetno i da ima 
svoju funkciju“, rekao je Ćehajić.
Predsjednik Savjeta MZ „Zabrđe“ Munir 
Gaković, ističe da su realizacijom ovog 
projekta poboljšani uslovi života stanovnika 
naselja Zabrđe i Smiljevići, jer su ranije, zbog 
velikih udarnih rupa, na ovoj saobraćajnici 
imali čestu obustavu javnog gradskog 
prijevoza i obustavu autobusa koji prevozi 
učenike do škole „Sokolje“.

LOT 2C Sarajevske obilaznice, dionica koja kružni tok u Briješću povezuje 
sa ulicom Safeta Zajke i omogućava direktno uključivanje na koridor 5-C iz 
još jednog pravca, 22. novembra, svečano je puštena u promet.
Presijecanjem vrpce dionicu su otvorili premijer Vlade Federacije BiH Fadil 
Novalić, federalni ministar prometa i komunikacija Denis Lasić, premijer 
Kantona Sarajevo Elmedin Konaković i načelnik Općine Novi Grad Sarajevo 
Semir Efendić.
Novoizgrađena dionica ima sve elemente brze ceste što u konačnici daje 
bolju saobraćajnu komunikaciju i skraćenje vremena putovanja. Njenom 
izgradnjom omogućena je puno bolja unutargradska komunikacija i 
kvalitetnija veza grada sa autocestom A-1 na koridoru 5-C.
Prilikom otvaranja novoizgrađene ceste načelnik Efendić istakao je da se 
veliki generacijski projekat Sarajevske zaobilaznice realizirao proteklih 
deset godina, ali da je zahvaljujući saradnji tri nivoa vlasti i ogromnim 
naporima uposlenika općinskih službi za urbanizam i finansije, ovaj 
projekat “ugledao svjetlo dana”.
Pokrenuta je inicijativa da se LOT 2C u narednom periodu poveže i sa 
IX transverzalom, čija izgradnja je započela iz ulice Džemala Bijedića, a 
prije nekoliko dana izabran je izvođač radova za izgradnju mosta preko 
željezničke pruge u Boljakovom Potoku. Potrebno je izgraditi oko 600 
metara ceste između kružnog toka na LOT-u 2C i kružnog toka koji će biti 
izgrađen u Boljakovom Potoku.
„To bi za povezivanje sa gradom bilo vrlo važno, a u budućnosti na ovu 
saobraćajnicu trebao bi se nastaviti gradski autoput“, rekao je načelnik 
Efendić.
Prema riječima federalnog premijera Novalića veliki je značaj  novootvorene 
saobraćajnice, jer rasterećuje primarnu gradsku saobraćajnicu. 
Premijer Elmedin Konaković naglasio je funkcionalnost svih nivoa vlasti koji 
su učestvovali u ovom projektu. Istakao je značaj izgradnje saobraćajne 
komunikacije u svakom razvijenom gradu, a posebno u gradu poput 
Sarajeva, koje postaje turistička destinacija i širi se i u drugim segmentima.  

Svečano pušten u promet LOT2-C 
Sarajevske obilaznice

Moderna cesta sa dva 
odvojena kolovoza
Ukupna dužina LOT-a 2C je oko 1,2 kilometra, od čega je otvoreni dio trase dužine 
oko 800 metara u punom profilu brze ceste koju čine dva odvojena kolovoza sa po 
dvije saobraćajne trake širina po 3,50 metara, ivičnih traka, bankina i razdjelnog 
pojasa širine oko 3 metra. Spoj na ulicu Safeta Zajke je izvršen kružnom raskrsnicom 
sa po dvije saobraćajne trake širine po 4,5 metara.
Vrijednost radova iznosi 9.574.554,09 KM, a novac je osiguran iz kreditnih sredstava 
međunarodnih financijskih institucija (EBRD, EIB i OPEC Fond).
Općina Novi Grad Sarajevo zajedno sa Kantonom Sarajevo je finansirala imovinsko-
pravne odnose. Oko 3,5 miliona KM izdvojio je Kanton Sarajevo, a oko 1,5 miliona 
maraka Općina.
Implementator projekta je JP Ceste Federacije BiH, a radove je izvela firma  Euro-
Asfalt & ŽGP Sarajevo s podizvođačima. Nadzor su vršili Institut IGH Zagreb i Institut 
IPSA d.o.o. Sarajevo.

U Centru za edukaciju, sport i rekreaciju „Safet Zajko“, kojeg je 
Općina Novi Grad izgradila u kompleksu nekadašnje kasarne, 19. 
oktobra 2017. godine, otvorena je botanička bašta sa vodenim 
sadržajima.
Time je ovaj reprezentativni sportsko - rekreacioni centar, sa puno 
zelenila, atletskom stazom, fudbalskim stadionom sa umjetnom 
travom, košarkaškim i dječijim igralištima, te brojnim drugim 
sadržajima za djecu i odrasle, dobio još jedan lijepo uređen 
prostor u kojem će moći uživati sve generacije, od najmlađih do 
najstarijih.
Botanička bašta prostire se na oko 2,5 hektara novog dijela parka, 
gdje su izgrađena tri vještačka jezera sa vodopadom. Povezana su 
pješačkim mostovima,  a na cijelom prostoru izgrađene su šetnice, 

Botanička bašta sa vodenim sadržajima otvorena u 
Centru „Safet Zajko“

te mjesta za odmor. 
U centralnom dijelu jezera nalazi se fontana sa vodoskokom, a 
ambijent je upotpunjen sa preko stotinu raznovrsnih biljnih vrsta 
koje dodatno ukrašavaju parkovski prostor. Posebnu skupinu u 
flori parka čine Pančićeva omorika (lat. Picea omorica), Ginko (lat. 
ginco biloba) i Magnolija (lat.Magnolia sp.). Uz sve navedeno, cijeli 
prostor je osvijetljen, što u večernjim satima daje poseban ugođaj 
za posjetioce. Osim uživanja u prelijepom ambijentu, najmlađima 
će, uz korištenje vozića, biti na raspolaganju i pedaline. Cijeli 
projekat koštao je 480.000 konvertibilnih maraka.
U naredom periodu u planu je nastavak uređenja parka i 
obogaćivanja prostora novim sadržajima. Gradit će se još jedno 
dječije igralište, koje će svojim izgledom i sadržajem biti jedinstveno 

na prostoru Novog Grada i šire, kao i multifunkcionalna sportska 
dvorana. Napominjemo da se punjenje jezera vrši vodom iz 
postojećih bunara, a ne vodom iz gradskog vodovodnog sistema.
Prilikom otvaranja novog dijela parka prisutnima se obratio 
i zamjenik gradonačelnika Sarajeva Ivica Šarić. Čestitajući 
menadžmentu Općine na ovom jedinstvenom projektu, istakao je 
da je ovo jedna oaza koja je bila prijeko potrebna gradu Sarajevu 
i njegovim stanovnicima.
 Centar „Safet Zajko“ omiljeno je mjesto za odmor i rekreaciju. 
Godišnje ga posjeti više od 250.000 ljudi, a tokom vikenda, kada 
je lijepo vrijeme, i po četiri do pet hiljada posjetitelja.

 Općina Novi Grad Sarajevo u ovogodišnjem je budžetu izdvojila 
finansijska sredstva za izgradnju i ograđivanje dječijih igrališta.
U sklopu tog programa u ulici Akifa Šeremeta u Aerodromskom 
Naselju, na mjestu starog dotrajalog igrališta u toku je izgradnja 
novog, koje će biti ograđeno i obogaćeno novim modernim 
sadržajima.
Igralište je bilo u dosta lošem stanju, sa dotrajalim i oštećenim 
mobilijarom, gdje je asfaltna podloga oštećena, a igralište nije bilo 
ograđeno.
Novoprojektovanim rješenjem, izgradit će se potpuno novo 
igralište, sa novim i savremenim mobilijarom, a kroz igralište će 
biti izgrađene staze sa betonskim popločanjem, dok će centralnim 
dijelom dominirati hortikulturno uređena zelena površina.
Pored uobičajenog mobilijara ugradit će se i kula sa toboganom, 
kao i nove parkovske klupe i korpe za otpatke, a oko cijelog 
igrališta bit će postavljena ograda.
Uporedo sa navedenim radovima vrši se postavljanje ograda oko 
tri dječija igrališta koja su ove godine izgrađena na Alipašinom 
Polju kod udruženja „Dajte nam šansu“, na Teheranskom trgu u 
Saraj - Polju i u Prijedorskoj ulici kod Mjesne zajednice „Aneks“.

Općina Novi Grad Sarajevo iz ovogodišnjeg je budžeta izdvojila 
200.000 konvertibilnih maraka za hitne intervencije, odnosno 
sanaciju krovova i fasada na objektima kolektivnog stanovanja. 
Tim sredstvima bit će sanirano deset krovova i četiri fasade, u 
naseljima Švrakino Selo, Alipašino Polje, Saraj-Polje, Dobrinja i 
Čengić-Vila.
Na području općine Novi Grad puno je objekata koji su oštećeni 
tokom ratnih dejstava, ali i zbog dotrajalosti. Sanirat će se više 
krovova nego fasada, jer dotrajali i oštećeni krovovi prouzrokuju 
više problema stanarima, u smislu prokišnjavanja i ugrožavanja 
elektroinstalacija. Trenutno se izvode radovi na sanaciji oštećenog 
krova stambene zgrade u ulici Trg zlatnih ljiljana na Dobrinji.
Općina Novi Grad svake godine izdvaja značajna sredstva 
za sanaciju krovova i fasada na stambenim zgradama, koji 
predstavljaju opasnost za naše građane, tako da se godišnje 
sanira po nekoliko takvih objekata.
Programom nužnih sanacija uradit će se kompletna sanacija krova 
na stambenoj zgradi sa dva ulaza u ulici Ali-bega Firdusa broj 59 i 
61, u Švrakinom Selu.
U naselju Alipašino Polje sanirat će se krovovi na zgradama u 
ulicama Bajrama Zenunija broj 4, Ive Andrića broj 3, Semira Frašte 
broj 14, Trg solidarnosti broj 25 i 37 i Trg ZAVNOBiH-a broj 20, 
dok će u naselju Dobrinja novi krov dobiti stanari zgrada u ulici Trg 
zlatnih ljiljana broj  8, Emila Zole broj 9, te stanari zgrade u ulici 
Trg grada Bakua broj 13. Sanacija krova radit će se i u Gradačačkoj 
ulici broj 126 na Čengić-Vili.
U sklopu projekta sanirat će se i oštećenja na fasadama zgrada u 
ulici Trg solidarnosti, na Alipašinom Polju i Trg djece Dobrinje na 
Dobrinji, kao i na zgradi u ulici Adija Mulabegovića na Saraj-Polju. 

Na mjestu starog igrališta u ulici 
Akifa Šeremeta gradi se novo

Deset novih krovova na stambenim 
zgradama u Novom Gradu

Općinsko vijeće Novi Grad Sarajevo, na sjednici održanoj 30. 
novembra,  usvojilo je Zaključak kojim se daje saglasnost za 
nastavak aktivnosti na zaključenju Sporazuma o zajedničkoj 
izgradnji dvoetažne garaže između Općine Novi Grad Sarajevo, 
Ministarstva saobraćaja Kantona Sarajevo i Kantonalnog 
stambenog fonda, koja će se graditi  u ulici Trg grada Prato na 
Dobrinji 5. 
Regulacionim planom planirana je izgradnja dvoetažne garaže 
kružnog oblika, a vrijednost radova je oko 2 miliona konvertibilnih 
maraka. 
Obzirom da na toj lokaciji imamo prostor, kojeg je Općina ranije 
uredila da bi se mogao koristiti kao privremeni parking, izgradnja 
garaže vrlo je značajna, jer će se na natkrivenom i nenatkrivenom 
dijelu izgraditi oko 150 parking mjesta, ali i urediti zeleni pojas, 
koji je sada neuređen. 
Za realizaciju navedenog projekta Općina je budžetom za 2018. 
godinu planirala 300.000 KM, Ministarstvo saobraćaja KS iz 
namjenskih sredstava koja se prikupljaju od naplate parkinga u 
KS-u, uložit će oko 1,3 milion KM, a Kantonalni stambeni fond pola 
miliona KM. 
Nakon zaključivanja sporazuma, krenut će se u proceduru odabira 
izvođača radova, izrade glavnog projekta i ostalih aktivnosti.

Na Dobrinji 5 gradit će se garaže sa 
oko 150 parking mjesta

Općina Novi Grad Sarajevo nastavila je sa realizacijom projekta 
čišćenja i uređenja vodotoka rijeka i potoka, radi smanjenja 
mogućnosti i nastajanja štetnih posljedica od poplava. 
U sklopu tog projekta očišćeno je i uređeno oko 700 metara 
korita Miljacke, koje cijelom dužinom graniči sa općinom Ilidža, od 
Tržnog centra Wisa do mosta kod Stočne pijace na Stupu. Radovi 
su izvedeni  s obje strane korita rijeke, gdje je vodotok više godina 
vrlo zapušten i zarastao. Za ove radove iz općinskog budžeta 
izdvojeno je 80.000 konvertibilnih maraka.
„Vodotok je obrastao adama, isprepleten sprudovima, a najvećim 
dijelom zatrpan je smećem, odnosno divljim deponijama, koje su 
dosezale i do same sredine vodotoka. Trenutno se radi pročišćavanje 
korita i čišćenje obala od velikih deponija smeća, čime se vodotok 
vraća u granice regulisanog korita“, ističe pomoćnik načelnika 
Općine Novi Grad Sarajevo za civilnu zaštitu Fahrudin Kazazić.
Obzirom da kroz Novi Grad protiču vodotoci rijeka Bosne, Miljacke, 
Dobrinjke, te Lepeničkog i drugih potoka, koji u vrijeme većih 
padavina prave probleme, kako na privrednim i individualnim, 
tako  i na infrastrukturnim objektima i poljoprivrednim zemljištima, 
Općina u saradnji sa Ministarstvom privrede Kantona Sarajevo i 
Agencijom za vodno područje rijeke Save svake godine iz budžeta 
izdvaja značajna sredstva za regulaciju korita rijeka i potoka.
U saradnji sa Agencijom za vodno područje rijeke Save, Općina 
je ove godine, u cilju provođenja preventivnih mjera zaštite ljudi 
i materijalnih dobara od poplava, očistila i uredila gotovo cijeli 
vodotok Bosne na svom području. Od petlje u Butilama do mosta 
u Rječici, urađeno je preventivno čišćenje i uređenje korita Bosne 
u dužini od oko 3,5 kilometara.  

Uređeno 700 metara vodotoka Miljacke

Također je uređeno i oko tri kilometra riječnog korita, od petlje 
Sarajevske zaobilaznice u Bojniku do mosta u Rječici. Na ovom 
riječnom vodotoku u posljednjih 40-tak godina nisu vršeni nikakvi 
zahvati, iako se u tom dijelu nalazi veliki broj privrednih i drugih 
objekata, koji su usljed izlijevanja vode iz korita proteklih godina 
trpili velike štete na svojim materijalnim dobrima. U te radove 
utrošeno je blizu 230.000 konvertibilnih maraka.
U toku je procedura izbora izvođača radova za trajnu regulaciju i 
probijanje novog korita Bosne od stočne pijace na Stupu nizvodno 
u dužini od oko 450 metara. Općina je, u saradnji sa Agencijom za 
vodno područje rijeke Save, riješila imovinsko-pravne odnose na 
tom dijelu vodotoka.

Radovi na rekonstrukciji dotrajalog drvenog mosta iza tržnog 
centra „Heco“ u Halilovićima i regulaciji riječnog korita Miljacke 
počeli su prije nekoliko dana, a radove su danas obišli općinski 
načelnik Semir Efendić i ministar za privredu Kantona Sarajevo 
Muharem Šabić.
Riječ je o mostu sa drvenom konstrukcijom koja je bila dotrajala 
i nesigurna, zbog čega je bio zatvoren za saobraćaj. U toku je 
čišćenje obala i korita Miljacke nizvodno od mosta, te demontaža 
mosta, nakon čega će se pristupiti izgradnji potpuno novog sa 
betonskom konstrukcijom, dvije kolovozne trake i pješačkim 
stazama, a bit će postavljeni i ivičnjaci i ograda.
„Za nas je ovo vrlo značajan projekat obzirom da se ovim mostom, 
koji će imati armirano - betonsku konstrukciju sa kolovozom i 
pješačkim stazama, povezuje dio Halilovića, koji je bio odsječen 
od ostatka grada, a tu imamo i jedan broj stanovnika koji žive sa 
druge strane. Njegovom izgradnjom otvara se još jedan pravac 
prema Centru „Safet Zajko“, dakle sa druge strane iza TC „Heco“ 
moći će se prići Centru „Safet Zajko“, što će olakšati komunikaciju 
posebno u ljetnim mjesecima kada kroz Haliloviće imamo gužve“, 
kazao je načelnik Efendić.

Na mjestu starog drvenog mosta u Halilovićima gradi 
se most sa kolovozom i pješačkim stazama

Na tom dijelu prisutan je problem izlijevanja Miljacke iz korita u 
toku većih padavina.   U sklopu projekta uradit će se regulacija 
značajanog dijela vodotoka, odnosno čišćenje i uređenje oko 400 
metara riječnog korita, koje je čišćeno prije 30-tak godina i totalno 
je zapušteno i zaraslo. Realizacijom ovog projekta steći će se bolji 
uslovi za saobraćajnu komunikaciju, ali i preduvjeti za nastavak 
trajne regulacije korita Miljacke.
Vrijednost radova, koje sufinansiraju Općina i Ministarstvo privrede 
Kantona Sarajevo iznosi oko 716.000 konvertibilnih maraka, a 
radove izvodi firma HP investing.
Ministar Šabić kazao je da nadležno ministarstvo nastoji da 
sredstva iz vodnih naknada usmjeri u riješavanje kritična mjesta, 
te da se sredstva ulažu u regulaciju korita rijeka druge kategorije, 
dok je za uređenje vodotoka prve kategorije nadležna Agencija za 
slivove rijeke Save.
Sabahudin Bojčić, šef gradilišta istakao je da se dio radova može 
izvoditi i tokom zimskih mjeseci, te da bi trebali biti završeni u 
proljeće.

Na području općine Novi Grad Sarajevo u toku su radovi na 
izgradnji i sanaciji pješačkih staza, stepeništa i rukohvata. Za te 
radove Općina je ove godine izdvojila blizu 90.000 KM.
U Prijedorskoj ulici kod broja 9, na Aneksu, završena je izgradnja 
stepeništa sa rukohvatom. Time je stanovnicima Aneksa 
omogućena lakša komunikacija do Otoke, a posebno djeci koja 
idu u školu „Mehmedalija Mak Dizdar“, obzirom da je postojeće 
stepenište bilo u veoma lošem stanju, a rukohvat uništen.
Obnovljeno je i veliko stepenište koje povezuje A fazu Alipašinog 
Polja sa B fazom, tj. ulicu Trg međunarodnog prijateljstva prema 
školi „Fatima Gunić, koju pohađa veliki broj djece nastanjene u 
tom dijelu A faze Alipašinog Polja. Duž stepeništa postavljen je i 
novi rukohvat, što će pješacima olakšati kretanje, naročito u toku 
zimskog perioda.
Također, i staro oronulo stepenište u ulici Šerifa Loje, prema ulici 
Feriza Tumbula, na području mjesnih zajednica Buća Potok i Dolac, 
u potpunosti je obnovljeno zajedno sa rukohvatom, a u završnoj 
je fazi sanacija pješačkih staza između ulica Vahide Maglajlić i 
Miroslava Krleže na području Mjesne zajednice Dobrinja B.
U narednim danima trebala bi početi izgradnja pješačke staze 
od parkinga u Olimpijskoj ulici, prema vrtiću „Dječiji grad“, u 
MZ „Olimpijsko Selo“. Nakon njene izgradnje, stanovnici B- faze 
Alipašinog Polja, više neće pješačiti zelenom površinom kako bi 
stigli do vrtića „Dječiji grad“ i OŠ „Aleksa Šantić“.
Planirana je i izgradnja stepeništa, pješačke staze sa rukohvatom 
na spoju Trebinjske i ulice Muzafera Mešića i staze prema ulici 
Mehe Smailagića, na području MZ „Dolac“, što će djeci i odraslima 

Nove pješačke staze i stepeništa 
na Alipašinom Polju, Mojmilu, Dobrinji

omogućiti lakši put do škole i džamije.
Također, gradit će se i rukohvati u ulici Asima Čamdžića na spoju sa 
ulicom Adema Buće,  zatim u ulici Hekim Oglu Ali-paše od broja 2 
do broja 26 i u ulici Bosanskih banova na više lokacija.
Pored navedenog, nastavit će se i izgradnja rukohvata, odnosno 
zaštitne ograde za pješake u ulici Safeta Zajke, počev od ulice 
Numan-paše Ćuprilića prema Briješću, što je nastavak projekta 
iz prethodne godine, kada je zaštitna ograda uz tu saobraćajnicu 
postavljena od Buća Potoka, prema Osnovnoj školi „Umihana 
Čuvidina“, do skretanja u ulicu Vitkovac. Zaštitna ograda 
je postavljena i od Brezanske ulice prema školi „Behaudin 
Selmanović“, kako bi se djeci osigurao bezbjedniji put do škole.

Objavljen je tender za odabir izvođača radova za izgradnju sportske 
dvorane i dogradnju škole „Umihana Čuvidina“ u Boljakovom 
Potoku sa pratećim sadržajima.
Za te radove iz općinskog budžeta osigurana su 2,5 miliona 
konvertibilnih maraka.
Radi se o jednom od prioritetnih projekata kojim Općina Novi 
Grad planira proširiti kapacitet škole i izgraditi nove sadržaje koji 
nedostaju ovom naselju, kako bi se poboljšali uslovi življenja i 
obrazovanja stanovnika Boljakovg Potoka.
Bit će to jedna od najljepših sportskih dvorana u našem gradu, 
koja će u svom sastavu pored sportske plohe olimpijskih dimenzija 
za rukomet, košarku, odbojku i mali fudbal, sa tribinama, imati 

Objavljen tender za odabir izvođača radova za 
izgradnju sportske dvorane uz OŠ “Umihana Čuvidina”

i podzemnu garažu, fitnes centar, restoran i kafe slastičarnu sa 
velikom terasom.
Pored sportske dvorane planirana je i izgradnja obdaništa za 
boravak oko 100 djece i ambulante porodične medicine.
Škola „Umihana Čuvidina“ postoji od 1970. godine. Pohađa je 980 
učenika raspoređenih u 38 odjeljenja, a zbog nedostatka školskog 
prostora nastava se već duži period odvija u tri smjene.
„Sadašnja fiskulturna sala veličine je dviju učionica, tako da 
polovina učenika nižih razreda sedmično ima po jedan čas 
tjelesnog i zdravstvenog odgoja. Kako se radi o jednom od 
najvećih novogradskih naselja, gdje broj đaka kontinuirano raste, 
već duži period postoji potreba za proširenjem kapaciteta školskog 

prostora“, ističe direktor škole Aziz Mulahmetović.
Realizacijom ovog projekta značajno će se poboljšati uslovi rada, a 
dobit ćemo i prostor za produženi boravak djece, parking prostor, 
kao i novu ambulantu porodične medicine, riječi su direktora škole.
Uz to cijeli prostor ispod dvorane bit će iskorišten za izgradnju 
garaže, a ispred škole i dvorane predviđeni su otvoreni sportski 
tereni koji će biti ograđeni.

Uz prisustvo brojnih građana naselja Bioče, predstavnika općina 
Novi Grad Sarajevo i Ilijaš, Direkcije za puteve Kantona Sarajevo 
i vijećnika Općinskog vijeća Ilijaš, 26. oktobra 2017. godine, 
svečano je otvorena dionica puta Bioča - Ahatovići, koji povezuje 
općine Ilijaš i Novi Grad.
Izgradnjom ove ceste skraćena je udaljenost između Novog Grada 
i Ilijaša za više od 20 kilometara, a samim tim omogućena je i brža 
komunikacija sa glavnim gradom.
Svečanim presijecanjem vrpce, saobraćajnicu su otvorili direktor 
Direkcije za puteve Kantona Sarajevo Nermin Drnda i načelnici 
općina Novi Grad i Ilijaš Semir Efendić i Akif Fazlić.
„Ovo je najkraća veza između Ilijaša i Sarajeva preko općine Novi 
Grad i sretni smo da je projekat finaliziran. Ova komunikacija 
korištena je u toku rata sa općinom Visoko tada u puno težim 
uslovima. Saobraćajnica je važna i kao alternativna saobraćajnica 
u slučaju elementarnih nepogoda, a da ne govorimo o velikom 
značaju za stanovništvo i razvoj poljoprivrede. Sretni smo da je 
ovaj projekat, koji nije bio mali i nije bio jeftin, priveden kraju“, 
kazao je načelnik Efendić.
Načelnik Fazlić naglasio je da je saobraćajna veza između općina 
Ilijaš i Novi Grad od izuzetne važnosti za stanovnike Bioče, u smislu 
povezivanja i pravljenja alternativne komunikacije između Ilijaša, 
Novog Grada i Sarajeva.
„Ovo je razvojni projekat, jer omogućava aktivnosti u smislu 
daljeg razvoja poljoprivrede i privrede, jer Bioču približavamo 
centru grada i omogućavamo bolji i kvalitetniji život mještana 
ovog područja“, izjavio je načelnik Fazlić, ističući da je glavni 
implementator projekta Direkcija za puteve Kantona Sarajevo, a 
da su prethodnih godina u njegovom finansiranju učestvovale i 
općine Ilijaš i Novi Grad.

Otvoren put koji preko Bioče 
povezuje Ilijaš i Novi Grad

Nakon što je u prošloj godini izgrađena biciklistička staza od 
Nedžarića do kružnog toka na Dobrinji, Općina Novi Grad Sarajevo 
nastavila je izgradnju staze pored zgrade Dobrinjske gimnazije do 
Bulevara branilaca Dobrinje.
Ovom fazom projekta bit će izgrađeno još oko pola kilometra 
dionice, koja će ovaj dio naselja povezivati sa ranije izgrađenom 
stazom. U okviru radova sanirat će se trotoar, nakon čega će se 
pristupiti obilježavanju jednosmjerne biciklističke staze širine 1,5 
metara, sa pratećom horizontalnom i vertikalnom signalizacijom. 
Vrijednost radova je 79.000 konvertibilnih maraka.
Izgradnja staze u preostalom dijelu naselja Dobrinja bit će 
nastavljena u narednom periodu, kako bi se i u ovom dijelu Novog 
Grada osigurali uslovi za odvijanje biciklističkog saobraćaja.
Inače, Novi Grad je prva općina u Kantonu Sarajevo na čijoj je 
teritoriji izgrađena biciklistička staza. U 2015. godini staza je 
izgrađena s obje strane Bulevara Meše Selimovića, od Otoke do 
Nedžarića, dok je u prošloj godini izgrađena do kružnog toka na 
Dobrinji.
Biciklistička staza povezana je i sa Centrom za edukaciju, sport i 
rekreaciju „Safet Zajko“.

Nastavljena izgradnja biciklističke staze 
u naselju Dobrinja

Općina Novi Grad Sarajevo i ove je godine realizirala projekat 
izgradnje pristupnih rampi za invalide, kako bi osobama koje se 
kreću u invalidskim kolicima poboljšala uslove života.
Šest rampi izgrađeno je u naseljima Mojmilo, Alipašino Polje i 
Otoka. Za te radove iz općinskog budžeta izdvojeno je 50.000 
konvertibilnih maraka.
Na ovaj način uklonjene su postojeće arhitektonske barijere i 
olakšano je obavljanje svakodnevnih obaveza invalidnim osobama.
U Mjesnoj zajednici „Olimpijsko selo“ kosa rampa postavljena je na 
ulazu u stambenu zgradu u Olimpijskoj ulici broj 40, a u mjesnima 
zajednicama „Alipašino Polje C-1 i C-2“ na ulazu u zgradu u ulicama 
Geteova broj 11 i Bosanska broj 14.

Nove pristupne rampe za osobe sa invaliditetom na 
Alipašinom Polju, Mojmilu i Otoci

Rampe su izgrađene i u mjesnim zajednicama „Alipašino Polje A-1“ 
u ulici Ive Andrića broj 3, te u ulici Nerkeza Smailagića broj 13, u 
MZ „Alipašino Polje B-1 i B-2“, kao i u ulici Žrtava fašizma broj 7, 
u MZ „Otoka“.  
U proteklom periodu na području Novog Grada izgrađen je značajan 
broj pristupnih rampi i vertikalnih platformi, čime je invalidnim 
osobama olakšan pristup stambenim i javnim objektima.

Nakon što je izgrađen i stavljan u funkciju novi dio škole „Mustafa 
Busuladžić“ u Dobroševićima, učenici i nastavnici ove obrazovne 
ustanove dobit će i sportsku dvoranu.
Radovi su počeli sredinom oktobra. Općina Novi Grad Sarajevo 
je potpisala okvirni sporazum sa građevinskom firmom G. D. 
Konstrukcije u vrijednosti od oko1,3 miliona konvertibilnih maraka 
za izgradnju sale, a objekat bi trebao biti završen do kraja naredne 
godine, kada će ova škola nakon 60 godina postojanja prvi put 
dobiti sportsku dvoranu.
Školska zgrada izgrađena je 1957. godine i od tada do danas 
nikada nije imala salu za sport. Časovi tjelesnog i zdravstvenog 
odgoja uglavnom se odvijaju u školskim hodnicima ili u dvorištu. 
Nakon izgradnje sportske dvorane konačno će dobiti uslove za 
sportske aktivnosti i časove tjelesnog i zdravstvenog odgoja.
Prema riječima direktora škole Durana Mrnđića, školu pohađa 
527 učenika sa prostora Ahatovića, Dobroševića, Bojnika, Rječice, 
Reljeva i drugih naselja koja gravitiraju mjesnim zajednicama 
Dobroševići i Reljevo.
„Ovo je značajna investicija koju su učenici i roditelji dugo očekivali, 
jer nikada škola nije imala fiskulturnu salu. Do sada smo nastavu 
sporta izvodili po školskim hodnicima, učionicama i livadama. Školu 
pohađa 527 učenika raspoređenih u 21 odjeljenje. Nastava se 
odvija u dvije smjene zahvaljujući Općini Novi Grad i Ministarstvu 
obrazovanja, nauke i mladih Kantona Sarajevo koji su finansirali 
izgradnju novog   školskog objekta, čime je riješen dugogodišnji 
problem nedostatka prostora za odvijanje nastave. Konačno smo 
dočekali i početak izgradnje sportske dvorane. Realizacijom tog 
projekta ostvarit će se veliki doprinos u razvoju sporta i fizičke 
kulture, a poboljšat će se i uslovi za odvijanje nastave tjelesnog i 
zdravstvenog odgoja“, izjavio je direktor Mrnđić.
Općina Novi Grad Sarajevo i Ministarstva za obrazovanje, nauku 
i mlade Kantona Sarajevo iz ovogodišnjeg su budžeta izdvojili po 
300.000 konvertibilnih maraka za početak gradnje sale.
Projekat će se realizirati kroz dvije kalendarske godine, prvom 
fazom predviđeno je da se urade svi građevinsko-zanatski, kao 
i fini unutrašnji radovi, dok će se u drugoj fazi vršiti opremanje 
objekta. Ukupna površina sale sa pratećim sadržajima iznosit će 
oko 720 metara kvadratnih. 

Iz budžeta Općine Novi Grad Sarajevo za 2017. godinu izdvojena 
su finansijska sredstva za nasatavka uređenja šetališta uz Bulevar 
Meše Selimovića, od zgrade Općine Novi Grad do mosta kod 
dvorane „Vistafon“.
Na tom dijelu asfaltni dio šetnice zamijenjen je betonskim pločama 
sa završnom obradom od granita i kvarca. 
Izgrađena su i odmorišta sa parkovskim klupama modernog 
dizajna i korpama za otpatke, a cijeli pojas uz šetnicu upotpunjen 
je novim zelenilom i ukrasnim cvijećem.
Uporedo sa navedenim radovima, uz pješačku zonu sve do Otoke 
postavljena je i led rasvjete, tako da jecijela dionica od Nedžarića 
do Otoke osvijetljena.
Za redizajn šetališta izdvojeno je nešto više od 80.000 konvertibilnih 
maraka, dok je za postavljanje javne rasvjete izdvojeno oko 68.000 
konvertibilnih maraka.
Nastavak šetnice uređen je po uzoru na šetalište od Nedžarića do 
zgrade Općine, koje je u potpunosti redizajnirano u prošloj godini, 
gdje je cijelom dužinom urađena rasvjeta, postavljene nove klupe, 
a betonske ploče zamijenjene novim, što uz biciklističku stazu, 
drvored platana i novi dizajn zelenog pojasa uz šetnicu čini lijepo 
uređen prostor.

NAKON 60 GODINA POSTOJANJA

Škola u Dobroševićima prvi put 
dobija sportsku dvoranu

Šetnica uz bulevar Meše Selimovića 
u novom ruhu

Direkcija za puteve Kantona Sarajevo provela je proceduru 
odabira izvođača radova za izgradnju kompletne IX transverzale, 
saobraćajnice koja će povezivati prostor Boljakovog Potoka sa 
Alipašinim Poljem i omogućiti bolju saobraćajnu komunikaciju.
Izbor izvođača radova odnosi se na izgradnju cijele transverzale, 
što podrazumijeva izgradnju mosta preko željezničke pruke 
i kružnog toka na raskrsnici ulica Safeta Zajke i Smaje Šikala u 
Boljakovom Potoku i raskrsnice u ulici Džemala Bijedića
Očekuje se da se će do kraja godine biti potpisan okvirni sporazum 
za kompletnu dionicu i ugovor za prvu fazu, koja će obuhvatiti 
dio za koji su obezbijeđena sredstva u iznosu od 4,3 miliona 
konvertibilnih maraka, a odnosi se na izgradnju mosta preko 
željezničke pruge.
Svi preduslovi za početak radova su ispunjeni, a početak i dinamika 
radova će zavisiti od vremenskih uslova.    
Deveta transverzala jedan je od najznačajnijih infrastrukturnih 
projekata iz oblasti saobraćaja, kojeg Općina Novi Grad Sarajevo 
realizira zajedno sa Direkcijom za puteve KS-a.
Ukupan iznos kompletne saobraćajnice iznosit će 13.800.000 KM.  

Ulica Ramiza Salčina, koja se spaja sa dijelom saobraćajnice koji je 
priključen na A transverzalu kod kružnog toka na Mojmilu, dobila 
je novi asfalt.
Radovi su izvođeni u sklopu investicionog održavanja ulica i 
lokalnih puteva na području općine Novi Grad Sarajevo - LOT-1.
Urađena je temeljita rekonstrukcija blizu 200 metara kolovoza, 
širine 6 metara sa dvije saobraćajne trake i trotoara. To će 
omogućiti bolju saobraćajnu komunikaciju za motorna vozila, te 
lakše kretanje pješaka, a posebno djece koja idu u Osnovnu školu 
„Aleksa Šantić“.
U ovoj ulici po prvi put je urađena odvodnja površinskih voda, tako 
da se prilikom većih kišnih padavina voda više neće zadržavati na 
kolovozu, niti slijevati u dvorišta obližnjih objekata.
Za rekonstrukciju, održavanje, popravku ulica, lokalnih puteva, 
trgova i mostova – LOT-1, Općina Novi Grad Sarajevo iz 
ovogodišnjeg je budžeta izdvojila oko 328.826 konvertibilnih 
maraka.
Radovi u ulici Ramiza Salčina koštali su oko 70.000 konvertibilnih 
maraka.  

Izabran izvođač radova za izgradnju 
kompletne IX (devete) transverzale

Asfaltirana ulica Ramiza Salčina

U industrijskoj zoni Rajlovac, 27. novembra, svečano puštena u rad 
novoizgrađena 110-kilovoltna transformatorska stanica, čime je 
dugoročno osigurano snabdijevanje ovog područja sa električnom 
energijom.
Trafostanicu su otvorili premijer Vlade Federacije Fadil Novalić i 
generalni direktor Elektroprijenosa BiH Mato Žarić, a otvaranju je 
prisustvovao i načelnik Općine Novi Grad Sarajevo Semir Efendić, 
kao i brojni predstavnici privrednih subjekata i poslovnih partnera 
kompanije Elektroprijenos BiH.
Obzirom da je industrijska zona Rajlovac, gdje posluje oko 60 firmi 
sa oko 2.000 zaposlenih ljudi imala dosta problema sa napajanjem 
električnom energijom, puštanje u funkciju nove transformatorske 
stanice od izuzetnog je značaja za ovo područje.
„Radi se o firmama u kojima su procesi na visokom tehnološkom 
nivou i gdje prekidi u snabdijevanju električnom energijom mogu 
da izazovu velike probleme. Ovdje imamo njemački „Veritas 
Automotive“ koji ima oko 350 uposlenih u autoindustriji, „Sprind“ 
koji proizvodi hranu, „Brojler“ i druge firme kojima je snabdijevanje 
električnom energijom od krucijalnog značaja. Realizacijom 
ovog velikog projekta, dugoročno je osigurano snabdijevanje 
električnom energijom ovog područja“, izjavio je načelnik Efendić.
Premijer Novalić je ovom prilikom istakao značaj ovakvih 
projekata za našu privredu i građane. „Ova transformatorska 
stanica nudi konfor u snabdijevanju struje ovog mnogoljudnog 
područja i mogućnost širenja za privredu. Ona ne transformira 
samo napon struje, nego je istovremeno i transformacija našeg 
prilično zastarjelog sistema na novi evropski sistem napona. Na 
automatiku, nadzor i sigurnost u snabdijevanju“, kazao je premijer 
Novalić.
Projekat je koštao 4.254. 000 konvertibilnih maraka.

U industrijskoj zoni Rajlovac 
puštena u rad novoizgrađena 
transformatorska stanica

Uređene ulazne saobraćajnice u 
općinu Novi Grad i grad Sarajevo

Budžetom Općine Novi Grad Sarajevo za 2017. godinu osigurana 
su sredstva za hortikulturno uređenje ulaznih saobraćajnica u 
općinu Novi Grad i grad Sarajevo. U sklopu projekta  hortikulturno 
je uređena XII i A transverzala, a radove je izvelo Kantonalno 
javno komunalno preduzeće „Park“.
Zeleni pojas preko puta Tržnog centra Wisa, oplemenjen je novim 
stablima bjelogorice kako bi se formirao drvored, a cijeli pojas 
upotpunjen je ukrasnim grmljem i travom.
Nove zelene površine krasit će i prostor uz A transverzalu, gdje su 
zasađena 172 stabla bjelogorice, a površina od oko 950 metara 
kvadratnih zasijana travom, a živom ogradom zeleni pojas odvojen 
je od saobraćajnice.
Uz navedene radove Općina Novi Grad Sarajevo finansirala 
je i hortiklulturno uređenje novoizgrađenog kružnog 
toka u Briješću, u ulici Safeta Zajke, gdje je cijeli prostor 
oplemenjen novim hortikulturnim ruhom. U centralnom 
dijelu je postavljeno više od   500 metara kvadratnih busa, 
nakon čega je zasađeno 106 sadnica junipreusa i tuje. 
 
To je, uz uređenje šetnica na Bulevaru Meše Selimovića i Bulevaru 
branilaca Dobrinje, dio aktivnosti kojima se općina želi uljepšati 
i učiniti ugodnijim prostorom za život u skladu sa ekološkim 
standardima kakve imaju moderni evropski gradovi.  

Kantonalni Sud u Sarajevu, nakon nešto više od godinu i po, odbio 
je žalbu bivših vlasnika dijela zemljišta na kojem će se graditi 
otvoreni bazen sa pratećim sadržajima na Dobrinji.
Pripremni radovi i geološka ispitivanja tla na lokaciji bazena započeli 
su prošle godine, međutim zbog žalbe nekadašnjih vlasnika, kojima 
je zemljište eksproprisano i isplaćeno još davne 1982. godine, 
radovi su obustavljeni do okončanja sudskog procesa. Za zemljište 
koje im je ranije isplaćeno, bivši vlasnici su potraživali oko pola 
miliona konvertibilnih maraka.
Općina Novi Grad Sarajevo već ranije je provela javnu nabavku 
izbora izvođača radova za izgradnju prve faze bazena, tako da bi 
radovi trebali biti nastavljeni već naredne sedmice. Za te radove 
Općina je ove godine osigurala 280.000 konvertibilnih maraka.
Sportsko-rekreacioni centar Dobrinja gradi se na lokalitetu uz lijevu 
obalu rijeke Dobrinjke, u blizini naselja kolektivnog stanovanja na 
Dobrinji 5.

KANTONALNI SUD ODBIO ŽALBU BIVŠIH VLASNIKA ZEMLJIŠTA

Nastavlja se izgradnja bazena na Dobrinji

Gradit će se jedan veliki otvoreni i manji bazen za djecu, ali i 
sportski tereni za odbojku na pijesku i ugostiteljski sadržaji.
Bit će to prvi otvoreni bazen na prostoru naše općine koji bi se u 
toku ljetnih mjeseci mogao koristiti kao otvoreni bazen, a u toku 
zimskog perioda kao klizalište, dok bi ostatak godine služio kao 
sportska ploha za košarku, odbojku, mali nogomet i sl.
U sklopu projekta planirano je i hortikulturno uređenje prostora 
u skladu sa namjenom objekata, gdje će zelene površine činiti 
najmanje 30 posto ukupne površine prostora. Oko centra će biti 
postavljene klupe, korpe, panoi, rasvjeta, pješačke staze i drugi 
sadržaji koji će uljepšati i upotpuniti ovaj dio novogradske općine.
Predviđeno je da se uradi most (platforma) iznad rijeke Dobrinjke, 
kojim će biti omogućeno obogaćivanje društvenih sadržaja. 
Zamišljen je kao multifunkcionalna platforma, sa stalnim i 
povremenim mobilijarom koji će omogućiti uvođenje dodatnih 
sadržaja ugostiteljstva, igre i zabave.

U okviru obilježavanja 25. novembra – Dana državnosti BiH, Služba 
za obrazovanje, kuluru i sport Općine Novi Grad Sarajevo realizirala 
je nagradni konkurs za literarno i likovno stvaralaštvo učenika 
novogradskih osnovnih škola o temi “Dan državnosti”.
Na konkursu su učestvovali učenici IX razreda sa ukupno 37 
literarnih i 42 likovna rada iz 14 novogradskih škola.
Tim povodom, 24. novembra, u Centru za kulturu na Dobrinji 
upriličena je svečanost povodom proglašenja najboljih radova, 
čijim autorima su uručene diplome i novčane nagrade. Nagrade 
je uručio pomoćnik općinskog načelnika za obrazovanje, kulturu i 
sport Hamdija Dizdar.
Najboljim literarnim radovom proglašen je rad Emana Spahića,  
učenika Osnovne škole “Sokolje”,  a radovi Faruka Softića iz škole 
“Osman Nuri Hadžić” i Lejle Smječanin iz škole “Umihana Čuvidina” 
osvojili su drugo i treće mjesto.
U kategoriji likovnih radova prvo mjesto osvojila je Nejra Redžović, 
učenica OŠ“Skender Kulenović“, drugoplasirana je Hana Hodžić 
iz OŠ“Osman Nakaš“, dok je treće mjesto pripalo Hanni Softić, 
učenici  OŠ“Džemaludin Čaušević“.
Po 100  KM  dodijeljeno je autorima literarnih i likovnih radova za 
osvojeno 1. mjesto, po 80 KM za drugoplasirane i po 60 KM za 
osvojeno 3. mjesto.
Na manifestaciji kojoj su prisustvovali učenici, učesnici konkursa, 
njihovi nastavnici i direktori škola, uz prigodan program, prisutni 
su imali priliku čuti pobjedničke literarne radove učenika, kojima je 
dat značaj obilježavanju jednog od najznačajnijih datuma u historiji 
BiH. Ovim povodom u Centru za kulturu na Dobrinji otvorena je i 
izložba  učeničkih likovnih radova.

Hiljadu i stotinu učenika devetog razreda osnovnih škola s područja 
općine Novi Grad Sarajevo u pratnji direktora i nastavnika, početkom 
oktobra, posjetilo je Memorijalni centar Srebrenica – Potočari i 
mezarje, gdje su odali počast žrtvama genocida počinjenog u julu 
1995. godine.
Posjeta je organizirana u saradnji Općine Novi Grad Sarajevo 
i osnovnih škola, a projekat se realizira u skladu sa godišnjim 
programima rada novogradskih osnovnih škola.
Djeca su obišla mezarje u Potočarima, gdje im je u središnjem 
dijelu kod Musale održan historijski čas o onome što se dešavalo u 
Srebrenici u proteklom ratu i masovnim stradanjima Srebreničana 
u julu 1995. godine.
Potom su obišli Spomen - sobu u kojoj su izložene slike predmeta 
pronađenih u masovnim grobnicama, gdje su mogli vidjeti upaljače, 
kutije za duhan, ključeve, albume fotografija i druge lične predmete 
koji se nalaze među stvarima koje su tokom zadnjih godina 
nađene u masovnim grobnicama, a identificirali su ih stručnjaci iz 
Međunarodne komisije za nestale osobe (ICMP). Te lične sitnice 
ubijenih odraslih muškaraca i dječaka približavaju njihovu sudbinu 
koja ih je zadesila u julu 1995. godine, kada je mučki ubijeno više 
od 8.000 Bošnjaka - odraslih muškaraca i dječaka.
Novogradski đaci obišli su i Muzej i pogledali stalnu postavku izložbe 
“Srebrenički genocid - neuspjeh Međunarodne zajednice”, koja  
kroz 26 prostorija hronološki opisuje život tokom rata u Srebrenici, 
genocid i posljedice genocida počinjenog u ovom bh. gradiću.
Također su obišli nekadašnju tvornicu akumulatora, mjesto gdje 
su srebrenički Bošnjaci mučeni, a potom ubijani, u kojoj se danas 
nalazi Multimedijalna soba/Dokumentacioni centar SENSE, gdje su 
pogledali i video projekciju o genocidu u Srebrenici.

Nagrađeni učenici, autori najboljih 
literarnih i likovnih radova

Učenici novogradskih osnovnih 
škola posjetili Memorijalni centar 
Srebrenica - Potočari

Povodom početka nove školske 2017/2018. godine, Općina Novi 
Grad Sarajevo, priredila je 15. septembra zabavu za 1.323 prvačića 
iz 14 novogradskih osnovnih škola.
Manifestacija pod nazivom „Rastimo zajedno“ održana je na 
sportskom terenu u Centru „Safet Zajko“, a prisustvovali su joj 
predstavnici Općine, direktori osnovnih škola, nastavnici i učitelji, 
vijećnici Općinskog vijeća Novi Grad, Gradskog vijeća, brojni 
roditelji i drugi članovi porodica naših najmlađih sugrađana.
Sretan i uspješan početak školovanja djeci, roditeljima i učiteljima 
poželio je predsjedavajući Općinskog vijeća Novi Grad Sarajevo dr. 
Rusmir Baljić, koji je kazao da je ponosan na činjenicu što broj 
djece u novogradskim školama iz godine u godinu raste.
„Ove godine imamo više od 1.300 upisanih, a to je definitivno 
najveći broj upisane djece u posljednjih nekoliko godina na 
području općine Novi Grad. To je najveće bogatstvo naše lokalne 
zajednice. Trudimo se da poboljšamo uslove za njihovo školovanje, 
ljepše i zdravije odrastanje“, kazao je predsjedavajući Baljić.
Poručio je mališanima da uživaju u svom djetinjstvu, odrastanju, 
učenju i vremenu koje budu provodili u školskim klupama, jer to je 
vrijeme koje se pamti do kraja života.
Također je istakao važnost uloge roditelja u njihovom odrastanju 
i školovanju, naglasivši da čuvaju i njeguju porodicu kao osnovni 
temelj društva i da svi zajedno učimo djecu njegovanju istinskih 
vrijednosti, koje će doprinijeti da ovi mališani postanu čestiti, 
vrijedni i ugledni članovi naše zajednice.
Uz bogat kulturno-umjetnički program, pjesmu i ples, mališani 
su uživali i u omiljenim likovima iz crtića. Zabava je obogaćena 
zajedničkim plesom uz pjesme “Kad si sretan”, “Sarajevo ljubavi 
moja”, “Pačiji ples”, “Čokolada” i dr. I ove godine, Općina je svim 
polaznicima u prvi razred osnovne škole darovala poklon-paketiće 
sa školskim priborom i na taj način poželjela im sretan polazak u 
školu.

Općina Novi Grad priredila zabavu za prvačiće

Načelnik Općine Novi Grad Sarajevo Semir Efendić i pomoćnik 
načelnika za obrazovanje, kulturu i sport Hamdija Dizdar, 9.oktobra, 
ugostili su delegaciju istanbulske osnovne škole Çemil Meriç 
Ortaokulu (Đemil Merić Ortaokulu), koja je boravila u uzvratnoj 
posjeti Osnovnoj školi „Mustafa Busuladžić“.
Posjeta je upriličena u pratnji direktora Durana Mrnđića, nastavnika 
i učenika novogradske škole „Mustafa Busuladžić“, a u turskoj 
delegaciji, koju je predvodio direktor škole Ferhat Gedik, bili su 
pomoćnici direktora Metin Ari i Murat Ilhan, te nastavnice Gülden 
Kuntoğlu, Songü Özay i Berna Daşli sa učenicima.
 „Saradnja između dvije škole rezultat je sporazuma o bratimljenju 
škola iz Istanbula sa školama iz BiH i na taj način bratimili smo 
se sa novogradskom školom „Mustafa Busuladžić“. Od naredne 
godine u našoj školi planiramo uvesti bosanski jezik. Jedan razred 
će odabrati bosanski jezik kao drugi izborni predmet. Naša bratska 
škola iz Novog Grada Sarajevo je već uvela izučavanje turskog jezika 
u svojoj školi. Oni su prošle godine boravili kod nas, a sljedeće 
godine ćemo ih ponovo ugostiti“, riječi su direktora Ferhata Gedika.
Tokom petodnevnog boravka u glavnom gradu BiH, gosti su 
posjetili Memorijalni centar Srebrenica - Potočari, gdje su odali 
počast žrtvama genocida, počinjenog nad Bošnjacima u julu 1995. 
godine, kao i Šehidsko mezarje Kovači, gdje su posjetili mezar prvog 
predsjednika Predsjedništva RBiH rahmetli Alije Izetbegovića.
„Čuli smo za ratna stradanja ovog naroda i željeli smo da podijelimo 
tu bol sa vama. Jako smo tužni i potreseni onim što se desilo u julu 
1995. godine u Srebrenici, ali i na prostoru cijele BiH. Mi smo uz vas 
i uvijek ćemo biti“, rekao je direktor Gedik.
Nastavnica engleskog jezika Berna Daşli, ističe zadovoljstvo 
posjetom BiH i Sarajeva. Obzirom da je njeno porijeklo iz okoline 

Delegacija istanbulske OŠ Çemil Meriç Ortaokulu 
posjetila Općinu Novi Grad Sarajevo

Sarajeva godinama je priželjkivala posjetiti glavni grad BiH.
„Moji korijeni potiču odavde, tačnije iz Bjelimića i jako sam sretna 
što ću vidjeti mjesto odakle su moji pradjedovi, jer to sam dugo 
godina priželjkivala. Ponosna sam na svoje porijeklo, a dolaskom 
na ove prostore to sam istinski osjetila. Ovo je za nas bitna stvar, 
jer će i naša djeca u Turskoj početi učiti bosanski jezik. Prvenstveno 
moj cilj je da odmah po povratku u Tursku počnem učiti bosanski 
jezik“, istakla je Berna.

Uče turski jezik   
Direktor OŠ „Mustafa Busuladžić“ Duran Mrndžić rekao 
je da je ovakav vid saradnje sa obrazovnim ustanovama 
iz Republike Turske velika stvar za Općinu Novi Grad, ali 
i Kanton Sarajevo. Ovom prilikom zahvalio je Općini na 
podršci u realizaciji ovog projekta.
„Djeca su oduševljena ovom posjetom, a već 48 naših učenika 
uči turski jezik, tako da ćemo se lakše sporazumijevati“, rekao 
je direktor Mrnđić, dodajući da su predstavnici prijateljske 
škole iz Istanbula izrazili želju da pomognu opremanje 
kabineta u školi “Mustafa Busuladžić”.
Gosti iz Republike Turske, tokom boravka u našoj zemlji 
imali su priliku vidjeti kulturne znamenitosti Sarajeva, obići 
olimpijske planine oko Sarajeva i druge bh. gradove. 

Povodom obilježavanja jubileja 480. godina postojanja i djelovanja 
Gazi Husrev-begove biblioteke u Galeriji Općine Novi Grad Sarajevo, 
od 7. se otvorena je izložba „Gazi Husrev-begova biblioteka u misiji 
nauke i kulture“.
Izložba koja se mogla pogledati do 13. septembra, slikom i riječju, 
predstavlja duhovno i kulturno blago koje ova institucija već 
stoljećima kontinuirano čuva.
Na panoima su sistematično predstavljeni svi segmenti knjiške 
građe od rukopisnih djela, stare štampane građe, dokumenta, 
periodičnih publikacija, ali i starijih i novijih izdavačkih projekata, 
koji predstavljaju jednu zaokruženu cjelinu života i djela Gazi 
Husrev-begove biblioteke.
Od mnoštva naslova, na izložbi su se mogle pogledati one 
najvrijednije kao što su Mushaf Fadil-paše Šerifovića, prepisan 
1265./1849. godine; najstarije kao Ihja al-‘ulum ad-din Ebu Hamida 
Muhammeda El-Gazalija (u. 1111.), prepisan 500./1105. godine; 
najzanimljivije Bidjetu-l-inas - najbolji ilmihal na bosanskom jeziku 
od Sejfullaha Prohe, sa tekstom na arebici kao i djela sa pečatima, 
koja govore o dobrotvorima naše Bosne i Hercegovine.
Kao rezultat rada ljudi koji su generacijama čuvali i brinuli o ovim 
spomenicima kulture, u Galeriji Općine Novi Grad mogli su se 
pogledati i prikazi radova godišnjaka Anala GHB, katalogizi rukopisa 
i ostalih izdanja te kuće.

U okviru Međunarodnog književnog festivala “Sarajevski 
dani poezije”, 18,oktobra, u Centru za kulturu Dobrinja – vila 
Hadžihalilovića, održan je susret bh. pisaca sa učenicima osnovnih 
škola sa područja općine Novi Grad Sarajevo, pod naslovom „Škola 
na vrhu jezika“.
U prekrasnom ambijentu, u bašti Vile, svoju poeziju govorili su 
Bisera Alikadić, Marija Fekete - Sullivan, Irfan Horozović, Muhidin 
Šarić, Fahrudin Kučuk, Hilmija Burdžović, te Mirsad Bećirbašić, koji 
je ujedno i moderirao ovo pjesničko popodne.
U interaktivnom druženju realiziran je i kviz o poznavanju školske 
lektire, a učesnici su nagrađeni knjigama za školsku biblioteku. 
Prilikom susreta učenici su iskazali veliku zainteresiranost za 
ovakva, neposredna druženja sa tvorcima lijepih stihova i priča, te 
su i sami kazivali stihove naših pisaca.
“Sarajevski dani poezije” su jedan od najstarijih književnih festivala 
u Evropi, koji datiraju još od 1962. godine. Općina Novi Grad 
Sarajevo ove godine ima priliku i sa zadovoljstvom će ugostiti 
neke od najznačajnijih pisaca i spisatelja sa domaće, regionalne i 
evropske književne scene.

Izložba “Gazi Husrev-begova 
biblioteka u misiji nauke i kulture”

Susret učenika novogradskih 
osnovnih škola sa piscima

Akvareli Fuada Arifhodžića“, izložba na kojoj je predstavljeno oko 
20 akvarela, iz Legata Fuada Arifhodžića u Bošnjačkom institutu, 
mogla se pogledati u Galeriji Općine Novi Grad od 30. novembra 
do 6. decembra, do kada će publika imati priliku pogledati 
originalne akvarele ovog renomiranog sarajevskog akvareliste 
Fuada Arifhodžića (1914 – 2008.).
Svojim akvarelima on evocira uspomene na lijepo lice njegovog 
rodnog grada, kojeg je s ljubavlju i predanošću cijeli život slikao. 
Arifhodžić je dobitnik Šestoaprilske nagrade Grada Sarajeva za 
2001. godinu.
Direktorica Bošnjačkog instituta Amina Rizvanbegović – Džuvić 
kazala je da je riječ o trećoj izložbi, koju ova institucija realizira u 
Općini Novi Grad.
„Zahvalni smo menadžmentu ove lokalne zajednice koji je 
prepoznao potrebu da se iz institucija kulture iz centra grada, u 
ovom prostoru predstavljaju njihove zbirke i umjetnici. Odlučili 
smo da jedna od tih izložbi bude iz Legata Fuada Arifhodžića, koji 
je ustanovljen prije dvije godine u Bošnjačkom institutu. To je 
zaista jedan impresivan Legat od 30 slika, od kojih je jedan dio 
ovdje izložen“, istakla je direktorica Rizvanbegović - Džuvić .
Otvorenju izložbe prisustvovao je i autorov sin Nerkez Arifhodžić 
koji je ovom prilikom istakao kako je ugodno iznenađen galerijskim 
prostorom kojeg je Općina Novi Grad uredila u prizemlju zgrade.
„Hvala predstavnicima Općine i Bošnjačkog instituta što su prihvatili 
da djela moga oca nastave živjeti ovdje na najbolji mogući način. 
Raduje me činjenica da je to izložba koju će pogledati i mlađi ljudi 
i svi namjernici koji dođu u općinu i građani. Lijepo je da imaju 
ovakvu sredinu, da se nastoji stvoriti kulturni prostor u kojem će 
imati mjesto svako ko voli kulturu i likovnu umjetnost. Drago mi je 
da živi djelo Fuada Arifhodžića, čovjeka koji je zaslužio da njegovi 
akvareli žive“, izjavio je Nerkez Arifhodžić.
Hamdija Dizdar, pomoćnik općinskog načelnika za obrazovanje, 
kulturu i sport istakao je zadovoljstvo da su se u Galeriji Općine 
Novi Grad našla umjetnička djela ovog duaena akvarela, jednog od 
najboljih i najznačajnijih akvarelista Fuada Arifhodžića.

Arheolozi Javne ustanove Muzej Sarajeva u saradnji sa Općinom Novi 
Grad Sarajevo završili su uređenje i konzervaciju srednjovjekovnih 
stećaka u krugu trolejbuskog terminala kod zgrade Općine.
Radove su obišli pomoćnik načelnika Općine Novi Grad za 
obrazovanje, kulturu i sport Hamdija Dizdar i predstavnici Javne 
ustanove Muzej Sarajeva, sa direktorom Mirsadom Avdićem i 
muzejskim savjetnikom, arheologom Adnanom Muftarevićem.
Ovom prilikom Muftarević je kazao da Muzej Sarajeva poduzima 
mjere zaštite arheološkog lokaliteta iz srednjeg vijeka, tj. jedne 
nekropole koja se nalazi na području općine Novi Grad, a to je 
takozvani lokalitet „Kakanj-Švrakino Selo“.
„Nekropola datira iz srednjeg vijeka, a 1991. godine prilikom 
vršenja arheološkog istraživanja na lokalitetu Kaknja pronađeno 
je šest grobnih mjesta. Nalazi su izmješeteni u Zemaljski muzej, 
a dva preostala stećka su prenesena na ovu lokaciju. Izvršili smo 
rekognosciranje terena, zaštitu i konzervaciju stećaka“, objasnio 
je Muftarević.
S ciljem zaštite kulturno-historijskog naslijeđa i dalje devastacije 
stećaka Općina Novi Grad Sarajevoje pokrenula je aktivnosti na 
izmještanju stećaka na lokaciju preko puta zgrade Općine.  Ovim 
projektom stećci će biti dostupni široj javnosti, a mlađe generacije 
će se upoznati o postojanju nekropola na području naše općine. 
Odabrana nova lokacija izpred zgrade Općine je udaljena tek 
nekoliko stotina metara.
Sve aktivnosti na izmještanju stećaka u narednoj godini bit će 
izvršene u saradnji sa Kantonalnim zavodom za zaštitu kulturno-
historijskog i prirodnog naslijeđa Sarajevo od kojih je Općina Novi 
Grad Sarajevo pribavila načelnu saglasnost za dislociranje, te  JU 
“Muzej Sarajeva”.
Podsjećamo da je Općina Novi Grad Sarajevo, početkom ove 
godine, potpisala Sporazume o zajedničkoj saradnji sa sedam 
institucija kulture od kojih se saradnja sa JU Muzej Sarajeva 
odnosi na mapiranje kulturno-historijskih spomenika i kulturno-
historijskog nasljeđa na teritoriji općine Novi Grad.

Akvareli Fuada Arifhodžića u 
Galeriji Općine Novi Grad

Nadgrobni spomenici iz 
trolejbuskog teminala bit će 
izmješteni na lokaciju preko puta 
zgrade Općine

Nova knjiga sarajevskog pisca Kemala Čopre „Hadžibeg 3“, 
promovisana je 2. novembra ove godine u Centru za kulturu na 
Dobrinji, pred velikim auditorijem.
Bilo je to drugo po redu druženje sa Čoprom i predstavljanje 
njegovog rada u Centru za kulturu Dobrinja, koji je bio ispunjen 
do posljednjeg mjesta.
Književno veče započelo je igrokazom između Uzeira Hadžibega 
i njegove Fate, nastavilo kroz razgovor o Čoprinoj književnosti i 
čitanje priča iz nove knjige, a završilo prodajom i potpisivanjem 
knjige u velikom broju.
„Nasmijana lica ljubitelja pisane riječi i mnoge pohvale, dokaz su da 
je književno veče prošlo izuzetno uspješno, te da u našem društvu 
nije upitan prolaz dobre književnosti, od vrste koja razgaljuje dušu 
i nasmijava je“, riječi su Borisa Lalića, moderatora književne večeri.
Starinski duh vratničke, ali i svih drugih sarajevskih mahala Kemal 
Čopra oživio je uz priču Uzeira Hadžibega, osamdesetogodišnjeg 
dede koji je „po stare dane“ odlučio postati pisac, a zapravo 
fiktivnog lika kojeg je stvorio.
Pripovijedajući kroz lik Hadžibega, simpatičnog tersli stanovnika iz 
bosanske mahale, ovaj bh. pisac za trenutak je vratio književnosti 
ono što joj pripada po prirodnom pravu, a to je da bude rado 
čitana i rado dijeljena sa drugima.
Treća knjiga mudrosti i dogodovština 80-godišnjeg dede Uzeira 
Hadžibega nedavno je ugledala svjetlo dana. Kao i prethodna 
izdanja, i ovo treće našlo se među najprodavanijim na najvećoj 
online biblioteci Amazon.

U Centru za kulturu na Dobrinji 
promovisana nova knjiga Kemala Čopre „Hadžibeg 3“ 

Izložba fotografija Milomira Kovačevića Strašnog, jednog od 
najpoznatijih fotografa i kroničara grada, mogla se pogledati u 
Galeriji Općine Novi Grad Sarajevo od 9. do 15. novembra. 
Izložba ovog čuvenog fotografa neobičan je spoj autorskih 
fotografija i eseja inspiriranih njima, koji proizlaze iz pera 
najznačajnijih bosanskohercegovačkih pisaca, likovnih kritičara, 
teoretičara i filozofa.
U integralnoj verziji bila je prezentirana i u Umjetničkoj galeriji 
BiH u aprilu ove godine, a na izložbi u Galeriji Općine Novi Grad 
Sarajevo bio je izložen dio fotografija sa tekstovima odabranih 
autora.
„Izložba donosi prepoznatljive, tipične fotografije ratnog Sarajeva, 
koje je Milomir Kovačević snimao tokom cijelog proteklog rata i 
koje već nekoliko godina izlaže kroz određene cikluse. Posebnost 
ove izložbe je što svaka fotografija nosi i dodatni zapis, esej, 
pjesmu ili priču najznačajnijih imena bh. književnosti, od kojih 
neki više nisu među živima, tako da je fotografija na jedan lijep 
način povezana sa književnošću. Stoga, publika ovom prilikom 
može da uživa i u čitanju, u zaista reprezentativnim isječcima ili 
opusima nekih od najznačajnijih bh. pisaca i pjesnika poput Tvrtka 
Kulenovića, Aleksandra Hemona, Karima Zaimovića i drugih“, 
kazala je kustosica Umjetničke galerije BiH Ivana Udovičić.      
Sarajevski fotograf sa svjetskim renomeom Milomir Kovačević 
Strašni član je ULUPU BiH-a od 1989. godine. Od početka je njegov 
opus posvećen životu na ulicama, kao i kulturnim događanjima 
u Sarajevu. Devedesetih godina postaje jedan od najzapaženijih 
fotohroničara grada. Dobitnik je mnogih priznanja.

 „Minijatura zareza/Multiverzumi”, samostalna je izložba 
autorice Narcise Šehić, koja se mogla pogledati u Galeriji Općine 
Novi Grad Sarajevo. 
Čitav jedan opus pod nazivom MINIJATURA ZAREZA /Multiverzumi 
nastao je u periodu od 1997. do 1999. godine. Panoi na kojima se 
nalaze minijature slikani su u kombinovanoj tehnici. Istraživanje 
unutar ovog multiverzuma je kulturno - umjetnička manifestacija 
učenja, evoluiranja odbrane kreativca dok prolazi kroz različita 
sazrijevanja u postratnom vremenu.
Mini-art predočava raspravu kolorističke misli autorice, na licu 
mjesta, postavljajući odbranu likovne kompozicije u aktu proarte-a 
slikarske kompresije i dekompresije.
Autorica izložbe Narcisa Šehić dobitnica je četiri priznanja 
(art&desing/BiH, Srbija i Amerika). Članica je Udruženje likovnih 
umjetnika primijenjenih umjetnosti i dizajnera Bosne i Hercegovine 
i Udruženja likovnih umjetnika BiH, te član dizajnerskog studija 
američke modne kompanije VIDA iz Kalifornije.
 

Izložba fotografija Milomira 
Kovačevića Strašnog

Samostalna izložba Narcise Šehić 
“Minijatura zareza/Multiverzumi”

Građani općine Novi Grad i Sarajeva imali su priliku u Galeriji 
Općine Novi Grad Sarajevo pogledati izložbu fotografija „Staro 
Sarajevo i sarajevski vakufi - nekad i sad“.
Predstavljene su fotografije koje su odabrane iz fonda fototeke 
Gazi Husrev-begove biblioteke, a koje prikazuju ljude, događaje, 
nošnje, objekte kulture i dijelove starog Sarajeva, uglavnom iz 
Austro-Ugarskog perioda.
Fotografijama se želi dočarati i podsjetiti kako je ovaj grad nekada 
izgledao, kakvi su tada bili običaji i svakodnevni život njegovih 
stanovnika.
Dio izložbe predstavlja i pet vakufnama iz druge polovine 15. i 
prve polovine 16. stoljeća kojima se vakufe vjersko - prosvjetni, 
privredni i drugi objekti u Sarajevu.
Sve vakufname su na arapskom jeziku, a dvije se u originalu čuvaju 
u Gazi Husrev-begovoj biblioteci, a riječ je o sljedećim vakufima: 
Vakuf Isa-bega Ishakovića iz 866/1462. godine; Vakuf Mustafa-
bega, sina Iskender-bega, bosanskog namjesnika prije 1517. 
godine; Vakuf Mustafe, sina Ishakovog, Muslihuddina Čekrekčije; 
Prva od tri Gazi Husrev-begove vakufname iz 938/1531. godine; 
Nedatirana Vakufnama Šahdidar, supruge Gazi Husrev-begove iz 
16 stoljeća.
Izložba je obuhvatila i print fotografija vakufskih objekata u 
Sarajevu koje nam prikazuju njihovo stanje ili lokacije nekad i sad, 
kao i fotografije starog Sarajeva, te ljudi i lica koji su sa ovim 
gradom dijelili dobro i zlo vremena u kom su živjeli.

Građani općine Novi Grad imali su priliku pogledati izložbu 
dokumenata „Sarajevo svjetlost prošlosti iz arhivskih dokumenata“, 
koja je bila otvorena u Galeriji Općine Novi Grad Sarajevo, od 21. 
septembra do 4. oktobra 2017. godine. Ovom izložbom Historijski 
arhiv Sarajevo podsjetio je na neke prijelomne trenutke iz prošlosti 
glavnog grada BiH.
Iz bogate arhivske riznice i sehare poput bljeska svjetlosti o 
prošlosti grada svjedoče spisi, dokumenti, fotografije, karte, plakati 
i razglednice, pripovijedajući priču koja čuva predaju o gradu.
Ovom izložbom predstavljena su neka historijska svjedočanstva 
iz više od 550 godina prošlosti Sarajeva. U život grada utkao se 
i jedan datum koji svjedoči o trajnom opredjeljenju Sarajeva i 
Sarajlija za univerzalne ljudske vrijednosti – mir, slobodu i život.
Sarajevo je grad čije pamćenje seže u daleku prošlost, grad 
historijskih susreta i zbivanja, grad u kojem su se susrele raznolike 
civilizacijske tekovine, stvorivši od njega prostor modernog 
evropskog društva i življenja. Poput vode koja nepresušno teče 
iz sarajevskih česmi, poput rijeka Miljacke, Željeznice i Bosne, 
koje neumorno teku pronoseći nepromijenjenu dušu grada, 
njegovu prošlost i njegovu budućnost, tako i Sarajevo, novo ali 
starovremeno, moderno i tradicionalno, kazuje i kazivat će i dalje 
priču o sebi, o svom i o životnom putu Bosne i Hercegovine.

Izložba fotografija „Staro Sarajevo i 
sarajevski vakufi - nekad i sad“ 

Izložba dokumenata „Sarajevo 
svjetlost prošlosti iz arhivskih 
dokumenata“

Povodom Dana državnosti Bosne i Hercegovine u Galeriji Općine 
Novi Grad jučer je otvorena izložba pod nazivom “Jatagani“ iz 
kolekcije „Starog oružja“  Muzeja Sarajeva. 
Izložba na kojoj je prezentirana vrijedna i interesantna kolekcija 
starog oružja iz fundusa Muzeja Sarajeva, bila je otvorena od 23. 
do 29. novembra 2017. godine. 
Jatagan (od turskog yatağan) je vrsta turskog mača, koji se u 
osmanskoj vojci koristio od sredine 16. do kraja 19. stoljeća. No, 
nova istraživanja ukazuju na to da su tipovi oštrice poput jatagana 
korišteni od strane Turaka prije 12. stoljeća. 
Povijene oštrice i ručke sa “ušima” mogu se pratiti natrag do 
srednje Azije, gdje su pronađena slična bronzana sječiva na 
nekoliko arheoloških lokaliteta. Jedna verzija etimologije pojma 
“jatagan” se smatra da dolazi iz uzbekistanskih plemena Kataghan. 
Druga se odnosi na značenje same riječi „yatağan“ u prijevodu 
„ležeći“ zbog načina nošenja sječiva, i treća verzija je da je ime 
dobio po gradu Yatağanu, u jugozapadnoj Turskoj, u kojem su se 
takvi mačevi počeli proizvoditi. 
Vremenom je taj mač postao simbol Orijenta. U osmanskom 
periodu, jatagani su izrađivani u svim većim gradovima Osmanskog 
carstva, posebno u Istanbulu, Bursi i Filibe-u. Jatagani na Balkanu 
su izrađivani u Travniku, Foči, Sarajevu, Prijedoru, Kotoru, Risnu, 
Užicu, Prizrenu, Skoplju, Skadru i dr. 
Interesantan je podatak da su austrougarske vlasti 1878. g. 
zabranile proizvodnju jatagana na teritoriju koji je bio pod 
njihovom kontrolom. Jatagan je mač nalik na sablju s jednom 
oštricom, kojim se barata jednom rukom. Jatagani koje su koristili 
janjičari i druge pješadijske jedinice osmanske vojske bili su kraći i 
lakši od klasičnih jatagana, da im ne bi smetali kod dugih marševa. 
Zbog svojih dobrih karakteristika, jatagan je poslužio kao model za 
bajonet, koji je postao sastavni dio vojničke puške evropskih vojski 
sredinom 19. stoljeća. 

Na zajedničkoj izložbi akademskih slikara sa područja Novog 
Grada, koja je u Galeriji Općine Novi Grad Sarajevo otvorena 26. 
oktobra ove godine, predstavljena je likovna raznovrsnost različitih 
motiva, tehnika i slikarskih pravaca 13 izlagača sa 25 umjetničkih 
djela.
Na ovoj kolektivnoj izložbi svojim radovima predstavili su se 
savremeni i eminentni likovni umjetnici: Edin Numankadić, Džeko 
Hodžić, Saida Mujezinović, Adela Nurković Kulenović, Alisa Čaber, 
Elma Alić, Adi Karailo, Mia Bučan, Mensud Hasković, Narcisa Šehić, 
Mehdija Suljević, Ira Skopljak i Amra Kozić.
Izložba je na jednom mjestu objedinila djela kako istaknutih 
bosanskohercegovačkih likovnih umjetnika, tako i mladih 
talentovanih likovnih stvaralaca.
Izlagač, a ujedno i kustos izložbe, jedan od najznačajnijih 
savremenih bosanskohercegovačkih slikara Džeko Hodžić, istakao 
je svoje zadovoljstvo što je na jednom mjestu uspio okupiti 
heterogenu ekipu likovnih umjetnika – od studenata, asistenata 
na fakultetu, preko srednje generacije umjetnika, pa sve do njega 
i istaknutog umjetnika Numankadića.
 „Mi na odručju naše općine imamo ovu Galeriju, odnedavno Centar 
za kulturu na Dobrinji sa raznovrsnim kulturnim programom, a 
imamo na raspolaganju i multimedijalnu salu. Možemo slobodno 
reći da smo kao stanovnici  ove općine počašćeni što nam je sve 
to nadohvat ruke i sigurno je to veliki doprinos za razvoj kulturnog 
života na području općine Novi Grad Sarajevo“, kazao je u svom 
obraćanju Džeko Hodžić.

Izložba iz zbirke Muzeja Sarajeva 
„Jatagani“ u Galeriji Općine Novi 
Grad Sarajevo

Izložba novogradskih likovnih 
umjetnika

Međunarodna književna manifestacija 56. “Sarajevski dani 
poezije”, koja je održana od 18. do 22. oktobra, okupila je veliki 
broj učesnika iz BiH, regije i Evrope, a dio programa ove godine 
održan je i u Novom Gradu.
Tim povodom je u galerijskom prostoru Općine Novi Grad, 17. 
oktobra, održana je press konferencija, na kojoj je predstavljen 
petodnevnih program Dana poezije, tokom koje je Sarajevo 
ugostilo 50 vrhunskih pjesnika iz Irana, Republike Turske, 
Njemačke, Slovenije, Hrvatske i naše zemlje.
Nazif Hasanbegović, direktor Međunarodnog književnog festivala 
„Sarajevski dani poezije“ kazao je da je ove godine pripremljen 
zanimljiv program sa preko 40 različitih događaja od Dobrinje, 
Mikser house prostora, Bošnjačkog instituta, do Kulturnog 
islamskog centra na Koševskom Brdu, tako da je svako mogao 
pronaći odgovarajući program i zanimljiv sadržaj.
Svečano otvaranje 56. „Sarajevskih dana poezije“ upriličeno je 
18. oktobra u auli sarajevske Vijećnice, a u Centru za kulturu na 
Dobrinji održan je susret pisaca sa učenicima osnovnih škola, dok 
je u Galeriji Općine Novi Grad održano književno veče.
Predsjednik Društva pisaca, akademik i profesor Džavad Karahasan 
kazao je da želja organizatora da poeziju vrate razgovoru, da sa 
poezijom dođu svugdje gdje se ljudi okupljaju, da razgovaraju, 
vide i čuju jedan drugoga. 
Prisutnima se obratio i načelnik Općine Novi Grad Sarajevo Semir 
Efendić, koji je istakao da je u decembru 2013. godine otvoreno 
prvo kino u općini, u kojoj živi najveći broj stanovnika u Kantonu 
Sarajevo, a u ovoj godini Centar za kulturu Dobrinja u vili 
Hadžihalilovića, gdje će se održati jedan dio programa Sarajevskih 
dana poezije.
Ovogodišnji dobitnik „Bosanskog stećka“ je njemački pjesnik 
Michael Krüger, čovjek koji je na različite načine kao pjesnik, 
prozaist, romanopisac, urednik, obilježio njemačku kulturnu scenu 
u posljednjih 40-tak godina. Jedan je od najznačajnijih ličnosti 
njemačkog književnog života u drugoj polovici 21. stoljeća.

U Centru za kulturu na Dobrinji - vila Hadžihalilovića odnedavno 
su počele sa radom i besplatne sekcije klavira, gitare, violine, te 
dramska, literarna i likovna sekcija za djecu.
Za rad sa djecom angažirane su stručne i kompetentne osobe 
koje svojom kreativnošću i posvećenosti svakom od polaznika 
pristupaju na individualan način. Sekciju klavira vodi Mirza Kovač, 
gitare Mehmed Mehić, violine Nejra Kovač, a dramsku, literarnu i 
likovnu sekciju Saša Peševski, Boris Lalić i Lejla Ramić.
Osim ugodnog prostornog ambijenta u Centru za kulturu, za rad 
sekcija obezbjeđeni su i muzički instrumenti. Termini održavanja 
časova usklađeni su sa obavezama učenika u školama, a rad 
sekcija planiran je u dva ciklusa, nižem i naprednom. Polaznici 
će nakon završetka imati mogućnost da na prigodnom koncertu, 
likovnoj izložbi, književnoj večeri i dramskim nastupom iskažu šta 
su naučili i postigli radom u okviru sekcije.
“U ovom prvom ciklusu cilj je savladati osnovne vještine u svakoj 
sekciji ponaosob. S obzirom na činjenicu da je ovo početak rada 
sekcija u Centru za kulturu - vila Hadžihalilovića očekujemo da 
će u budućem periodu ovo postati centralno mjesto okupljanja 
i kreativnog izražaja naših najmlađih sugrađana“, kazao je Boris 
Lalić, urednik programa u Centru za kuluturu.
U nastojanju da se kulturni život u općini Novi Grad unapređuje, 
Općina je preuredila historijski objekat vilu Hadžihalilovića i stavila 
u funkciju našim građanima.
Ovaj lijepo uređeni prostor - mjesto gdje se održavaju različiti 
kulturni programski sadržaji, namijenjeni široj populaciji, 
građanima je na raspolaganju od sredine maja ove godine.
U njemu se održavaju različite izložbe, koncerti, teatarske 
predstave, književne večeri i javne diskusije. Na raspolaganju je 
omladini zainteresiranoj za umjetnost, obrazovanje i kulturu.
Ljubiteljima pisane riječi na raspolaganju je i čitaonica sa čajnom 
kuhinjom, u kojoj mogu popiti tople i hladne napitke i čitati dnevne, 
sedmične novine i časopise iz zemlje i regiona, kao i odabrana 
djela klasične književnosti.
Centar je otvoren radnim danima od 10 do 18 sati, te subotom od 10 
do 14 sati, slobodan za korištenje svim građanima zainteresiranim 
za kulturne aktivnosti ili odmor u kulturnom ambijentu.
Sve informacije o radu Centra za kulturu Dobrinja i sekcija mogu 
se dobiti i putem telefona  033 774 -596.

Dio programa 56. Sarajevskih dana 
poezije održan i u općini Novi Grad

U Centru za kulturu na Dobrinji 
besplatne sekcije violine, 
gitare, klavira ...

Učenici članovi literarne i historijske sekcije novogradskih osnovnih 
škola proteklih su dana posjetili gradske institucije kulture sa 
kojima Općina Novi Grad Sarajevo ima potpisan sporazum o 
saradnji u oblasti umjetnosti, kulture i obrazovanja.
Uz pratnju nastavnika, posjetili su Muzej Sarajeva 1878-1918, 
Brusa bezistan, Gazi Husrev-begovu biblioteku, Bošnjački institut- 
Fondacija Adila Zulfikarpašića, te Svrzine kuće.    
“Cilj ovog projekta je podizanje svijesti učenika o značaju i važnosti 
kulturne baštine grada Sarajeva i BiH, te lično upoznavanje sa 
kulturno - historijskim nasljeđem. Općina Novi Grad Sarajevo 
osigurala je i prijevoz za učenike od škola do institucija i nazad”, 
rekao je pomoćnik načelnika Službe za brazovanje, kulturu i 
sport Hamdija Dizdar, dodajući da će u narednom periodu biti 
realizirane aktivnosti približavanja i scenske umjetnosti učenicima 
novogradskih škola.
Učenici su imali priliku saznati više informacija o izložbenim 
postavkama i kulturnim nasljeđem u depadansima JU ”Muzej 
Sarajeva”, Bošnjačkom institutu i Gazi Husrev-begovoj biblioteci.
Prilikom posjete kustosi su putem edukativnih predavanja upoznali 
osnovce sa neprocjenjivim naučnim i kulturno-historijskim 
bogatstvom, koje se brižno čuva u institucijama, te im približili 
šaroliku i bogatu kulturnu prošlost naše zemlje.

Izložba fotografija Emila Balcareka „Zaboravljena Bosna“, bila 
je izložena u Galeriji Općine Novi Grad Sarajevo od 13. do 20. 
septembra, kada je posjetiocima bila na raspolaganju kolekcija od 
120 fotografija, kao i autentične zabilješke autora Emila Balcareka.
Fotograf Emil Balcarek, bio je oficir austrougarske vojske, koji je 
kao poručnik početkom 20. stoljeća boravio u Bosni i Hercegovini.
Dolaskom u našu zemlju i susretom sa bosanskohercegovačkom 
sredinom, različitom od one iz koje je došao, Balcarek je svojim 
fotoaparatom zabilježio svakodnevni život ljudi u pojedinim 
krajevima naše zemlje. Najčešći motivi su iz Zvornika i okoline, 
obzirom da je tamo i službovao, a zatim iz Sarajeva, Tuzle, Mostara 
i drugih bh. mjesta.
Svoje slobodno vrijeme Balcarek je koristio za istraživanje zemlje, 
pješice, biciklom ili željeznicom, pa je svoja zapažanja bilježio 
fotoaparatom.
Zahvaljujući Balcareku danas raspolažemo velikom zbirkom dobro 
dokumentiranih fotografija Bosne i Hercegovine iz tog vremena. 
Sama kolekcija je poklon njegovih nasljednika Historijskom muzeju 
BiH.
Izložba „Zaboravljena Bosna“ prvi put je bh. javnosti prikazana 
2004. godine, njenim izlaganjem u Historijskom muzeju BiH, te 
promocijom istoimene knjige autora Helmuta Friedrichsmeiera.
Njenim izlaganjem u galerijskom prostoru Općine Novi Grad, 
izložba je nakon 13 godina, ponovo prikazana javnosti. 

Učenici novogradskih osnovnih 
škola u posjetili institucije kulture

Izložba fotografija Emila Balcareka 
„Zaboravljena Bosna”

Pomoćnik načelnika Općine Novi Grad Sarajevo za obrazovanje, 
kulturu i sport Hamdija Dizdar i direktorica Bošnjačkog instituta 
– Fondacija Adila Zulfikarpašića Amina Rizvanbegović - Džuvić 
otvorili su, 12. oktobra, u Galeriji Općine Novi Grad Sarajevo 
izložbu reprodukcije slika istaknutog bosanskohercegovačkog 
slikara Behaudina Selmanovića – Selmana.
Posjetioci su imali priliku pogledati reprodukcije slika Behaudina 
Selmanovića, štampane na platnu, koje tretiraju mrtvu prirodu, 
figure i pejzaže, a koje su po završetku izložbe poklonjene 
Osnovnoj školi koja nosi njegovo ime.
Izložba je dio projekta „Ime moje škole“, kojeg zajednički 
realiziraju Općina Novi Grad i Bošnjački institut – Fondacija Adila 
Zulfikarpašića, a kojim su obuhvaćene sve osnovne škole sa 
područja općine. Cilj je da se kroz pojedinačne izložbe predstave 
ličnosti po kojima škole nose imena.
Govoreći o Behaudinu Selmanoviću, jednom od najistaknutijih 
bh. slikara koji je za svog života naslikao ogroman opus slika, 
direktorica Rizvanbegović – Džuvić kazala je da za života, a ni 
nakon smrti, ovaj istaknuti umjetnik nije puno izlagan.
„Za života je imao svega nekoliko izložbi, a poslije smrti bila je 
samo jedna retrospektivna izložba prije 30 godina, dok je drugu 
prije dvije godine organizirao Bošnjački institut – povodom 100 
godina od rođenja slikara. Cilj je da se i stručnoj i široj javnosti, 
posebno mladim generacijama približi stvaralački opus ovog 
značajnog slikara, da nauče nešto o njemu, da on bude tema 
daljeg istraživanja i razmatranja, novih analiza i doživljaja. Njegove 
slike su zaista nešto što svakoga dodirne na neki način i ne ostavlja 
nikoga ravnodušnim“, rekla je direktorica Rizvanbegović - Džuvić.
Otvaranju izložbe su između ostalih gostiju prisustvovali učenici OŠ 
„Behaudin Selmanović“ sa direktorom Safetom Velićem.
Behaudin Selmanović rođen je u Pljevlju 1915. godine, a umro je 
u Sarajevu 1972. godine. Jedan je od osnivača Udruženja likovnih 
umjetnika Bosne i Hercegovine.

Izložba slika istaknutog bh. slikara 
Behaudina Selmanovića

Reprodukcija slika istaknutog bh. slikara Behaudina 
Selmanovića od 15. novembra krasi zidove istoimene škole 
u novogradskom naselju Briješće. Škola je po jednom od 
najpoznatijih bh. slikara dobila ime 1994. godine. 
Behaudin Selmanović je jedan od najboljih bh. slikara, ali 
je nedovoljno poznat čak i u školi koja je po njemu dobila 
ime, zbog čega se ukazala potreba za prezentacijom 
njegovog slikarstva. U školi „Behaudin Selmanović“ izložene 
su reprodukcije Selmanovićevih djela, koje su namjenski 
izrađene za ovu priliku, a podijeljene su na tri teme: figure, 
pejzaži i mrtva priroda.  

Reprodukcija slika u školi 
„Behaudin Selmanović“



Sport46

Općina Novi Grad Sarajevo u saradnji sa JU „Olimpijski bazen 
Otoka“ ove će godine finansirati školu plivanja za 1.100 učenika 
osnovnih škola sa svog područja.
Pomoćnik načelnika Općine Novi Grad za obrazovanje, kulturu i 
sport Hamdija Dizdar i vršilac dužnosti direktora JU „Olimpijski 
bazen Otoka“ Enes Peštek potpisali su 26. oktobra, Sporazum o 
realizaciji tog projekta.
Školu plivanja proći će 1.100 učenika četvrtog razreda iz 14 
novogradskih škola, a za tu namjenu iz Budžeta Općine Novi 
Grad osigurano je 65.000 KM. Stručno osoblje bazena će 
koordinirati realizaciju projekta sa direktorima škola, te osigurati 
sigurnost i prevoz djece od škole do bazena i nazad, a sa 
djecom će raditi stručni tim profesora sporta i tjelesnog odgoja. 
Kako je ovom prilikom kazao Hamdija Dizdar, Općina Novi Grad 
je u sklopu programskih aktivnosti na razvoju sporta tokom ove 
godine realizirala školu skijanja, zatim školu planinarenja, a u 
narednom periodu realizirat će i školu plivanja.
Istakao je da će ova lokalna zajednica i u narednom periodu 
nastaviti ovakav vid edukacije novogradskih učenika, sa krajnjom 
namjerom da sva djeca uzrasta do deset godina budu spremna da 
plivaju i da razvijaju svoje aerobne sposobnosti.
Direktor Peštek naglasio je dobru saradnju sa Općinom Novi 
Grad, koja je prepoznala snagu i značaj obuke plivanja kod djece. 
Podsjetio je da je prije nekoliko godina rađena anketa, koja je 
pokazala da oko 80 posto tadašnjih osnovaca nije znalo osnovne 
tehnike plivanja, što je dalo ozbiljnost podršci razvoju plivačkog 
sporta u Kantonu Sarajevo, te da je Općina Novi Grad među prvima 
prepoznala značaj razvoja plivačkog sporta kod djece.
Dodao je da je cilj svu djecu četvrtog, odnosno petog razreda 
provesti kroz jedinstven sistem i metodologiju škole plivanja, 
uticati na njihov skladan rast i razvoj i kod njih razvijati plivačke 
sposobnosti.

U sportskoj dvorani “Srce” u Buča Potoku, početkom oktobra, održan 
je dvodnevni Memorijalni malonogometni turnir “Nedim Škamo” 
kojim je obilježen Dan sjećanja na šehide, poginule maloljetne borce 
Armije i MUP-a RBIH Općine Novi Grad Sarajevo i Dana pogibije 
Nedima Škame. Turnir je organizovalo Udruženje maloljetnih 
boraca Armije RBiH - Općina Novi Grad Sarajevo, a učestvovalo je 
16 ekipa iz osnovnih škola s područja općine Novi Grad i veterana. 
“Turnir organizujemo s ciljem druženja, razvijanja patriotskih 
osjećaja djece i mladih, njegovanja značaja odbrane od agresije 
na BiH i očuvanja sjećanja na maloljetne šehide i poginule borce 
Armije i MUP-a RBiH. Akcent je na mladima, jer su upravo naši 
šehidi i poginuli borci, te naši ratni vojni invalidi i borci iz maloljetne 
populacije iz školskih klupa i sa sportskih terena, mladalački i s 
puno elana krenuli u odbranu grada i jedine domovine Bosne i 
Hercegovine. Želja nam je da sutra kad nas ne bude mlade 
generacije u svom srcu čuvaju našu domovinu i sjećanje i lijepe 
uspomene na sve naše šehide i poginule borce”, kazao je Rifet 
Klapuh iz ovog Udruženja.
Na otvorenju je održan historijski čas, a najuspješnijima su 
podijeljene medalje i pehari. Pobijednici turnira bile su ekipe  
OŠ “Osman Nuri Hadžić” i ekipa veterana jurišnika Prve slavne 
brigade. Drugo mjesto osvojila je ekipa Općine Novi Grad Sarajevo, 
dok je treće mjesto pripalo ekipi veterana Naselja heroja Sokolje. 
Među veteranima najboljim na turniru proglašeni su igrač Muamer 
Kurto, golman Adis Đedović, strijelac Edis Trklja i za fair play Redžo 
Raonić, a od učenika igrač Dino Hadžić iz OŠ „Fatima Gunić“, 
strijelac Muhamed Mehmedović iz OŠ „Meša Selimović“ i golman 
Nedim Ligata iz OŠ „Avdo Smailović“.

Općina ove godine finansira školu 
plivanja za 1.100 učenika osnovnih 
škola

Turnir za sjećanje na poginulog 
maloljetnog borca Nedima Škamu

U ratu od 1992 - 1995. godine živote za odbranu Sarajeva dala 
su 84 maloljetna borca s područja općine Novi Grad Sarajevo, 
a među njima je i Nedim Škamo, koji je pohađao Mašinsku 
tehničku školu, kada se s nepunih 17 godina priključio 
Teritorijalnoj odbrani Dobrinje i Aerodromskog Naselja.  
Svoj mladalački žar i želju da doprinese odbrani jedine 
domovine je pokazao na samom početku agresije, kada je 
s drugim hrabrim borcima prenosio oružje s brda Mojmilo 
u opkoljenu Dobrinju. Krajem septembra 1994. godine 
dobrovoljno se prijavio da učestvuje u akciji u rejonu 
Bjelašnice, gdje je u direktnim borbenim dejstvima 1. oktobra 
1994. godine poginuo na privremeno okupiranoj teritoriji, 
a njegovo tijelo razmijenjeno je nekoliko sedmica poslije, 
kada mu je i dženaza klanjana. Rahmetli Nedim Škamo je 
ukopan na šehidskom mezarju Stadion, nekoliko nizova dalje 
od svoga oca Ahmeda, koji je poginuo 12. januara 1994. 
godine kao pripadnik Armije RBiH.

U redovima Teritorijalne 
odbrane sa nepunih 17 godina

Općina Novi Grad Sarajevo dodijelila je sportske stipendije 
učenicima i studentima koji su u protekloj godini ostvarili vrhunske 
rezultate na domaćim i međunarodnim sportskim takmičenjima. Za 
tu namjenu iz budžeta je izdvojeno 25.000 KM, a u zgradi Općine, 
7. Decembra, dobitnicima stipendije uručeni su ugovori.
Ovaj projekat Općina provodi već drugu godinu, a ove godine će 
stipendiju dobiti 24 učenika i studenta, kojima će za 2017. godinu 
biti isplaćeno po 100 KM za 10 mjeseci.
Pomoćnik načelnika Općine Novi Grad za obrazovanje, kulturu i 
sport Hamdija Dizdar kazao je ovom prilikom da je u nadležnu 
Službu pristigla 51 aplikacija, te da su na osnovu kriterija i 
dostavljene potpune dokumentacije odabrani najbolji. Istakao je 
kako se nada da će ovo biti podsticaj da i ostali sportisti postižu 
što bolje rezultate i ne zanemaruju školu, odnosno fakultet kako bi 
se već iduće godine našli na spisku stipendista Općine Novi Grad.
U Općini Novi Grad se u posljednjih nekoliko godina dosta je uložilo 
u stvaranje što boljih uslova za bavljenje sportom..
„Kontinuirano radimo na sportskoj infrastrukturi. Najbolji primjer je 
Centar „Safet Zajko, kojeg smo izgradili za potrebe nekoliko vrsta 
sportova, od fudbala, košarke, preko borilačkih sportova, stonog 
tenisa, pa do atletike. Te sportske površine su stalno zauzete i 
koriste se. Veliki je broj djece i mladih aktivan i u dvoranama 
„Ramiz Salčin, „Dobrinja“, „Srce“, koje pružaju optimalne uslove 
za bavljenje sportom. Ponosni smo na veliki broj sportista u našoj 
lokalnoj zajednici i na njihove sve bolje rezultate“, dodao je Dizdar.
Među dobitnicima stipendije je i član Tekvando kluba Novi Grad 
Nedžad Husić, koji se tekvandoom bavi 13 godina. Do sada je, 
kaže, osvajao medalje na Evropskom prvenstvu i među osam je 
najboljih na svijetu.

Uspješnim učenicima i studentima 
dodijelila sportske stipendije

„Podrška od Općine Novi Grad mi mnogo znači. Novac ću iskoristiti 
za obnavljanje opreme“, kaže Husić.
Njegova klupska kolegica Edna Abaspahić je u 2017. godini osvojila 
titulu prvaka BiH, ali i medalje na Balkanskom prvenstvu i brojnim 
međunarodnim turnirima.
„Općina Novi Grad je jedina koja se brine o sportistima i zaista 
osjećam veliku zahvalnost. Prije svega mi znači mnogo činjenica 
da neko misli o nama, a zatim i novac koji nam je jako potreban za 
opremu, takmičenja i ostalo. Ovo je još samo jedan podsticaj da 
budem još bolja“, rekla je Abaspahić.

U naselju Buljakov Potok, 28. septembra ove godine obilježena je 
25. godišnjica stradanja devet građana, koji su poginuli od granate 
ispaljene sa agresorskih položaja.
Tim povodom delegacija Općine Novi Grad Sarajevo položila je 
cvijeće na mjesto masakra na mjesnom mezarju u Buljakovom 
Potoku, u znak sjećanja na Sarajlije koji su na ovom mjestu 28. 
septembra 1992. godine izgubili živote dok su klanjali dženazu 
sugrađanki Fatimi Jusić.
Među 200 ljudi okupljenih tog dana na dženazi, sa agresorskih 
položaja iz Nedžarića ispaljena je granata od čijeg je rasprskavajućeg 
dejstva teže i lakše ranjeno još 20 naših sugrađana.
Kako bi odali počast nevino ubijenim civilima, na ovom mjestu 
okupili su se članovi porodica ubijenih, rodbina, prijatelji i komšije, 
te predstavnici Kantona, Grada, Unije civilnih žrtava rata, Savjeta 
Mjesne zajednice „Alipašin Most 1“ i boračkih udruženja.
To nije bio jedini put da su građani Sarajeva grupno ubijani. 
Svjedočili smo stradanjima naših sugrađana i tokom dženaze u 
Budakovićima, u redovima za vodu kod Pivare, Daira i na Dobrinji, 
u Ferhadiji, u redu za hljeb, tokom sankanja i dječije igre na 
Alipašinom Polju, na Bistriku, pijaci Markale, Gradskoj tržnici i 
mnogim drugim mjestima u glavnom gradu BiH.
Tog dana živote su izgubili Asim Cvrk, Meho Čakarić, Alija Čaušević, 
Imšir Kerla, Mustafa Karajčić, Ibrahim Šehović, Ramo Veljan, te 
dva još uvijek neidentifikovana muškarca.

Godišnjica stradanja devet građana 
u Buljakovom Potoku

Delegacija Općine Novi Grad Sarajevo položila je, 10. novembra, 
cvijeće na mjesto masakra u ulici Žrtava fašizma u naselju Otoka, 
u znak sjećanja na ubijene sugrađane. Na tom mjestu, prije 
24 godine, sa agresorskih položaja iz Nedžarića ispaljene su tri 
granate od čijeg je eksplozivnog dejstva smrtno stradalo devet, a 
teže i lakše ranjeno 38 građana.
Na mjesto njihove pogibije cvijeće su položile i porodice i rodbina, 
delegacije Grada i Kantona Sarajevo, te predstavnici Udruženja 
roditelja ubijene djece opkoljenog Sarajeva 1992 - 1995. godina, 
Osnovne škole “Mehmedalija Mak Dizdar” i Mjesne zajednice 
„Otoka“. Samo dan ranije sa istih položaja neprijateljske vojske, 
ispaljeni su projektili koji su ubili učiteljicu Fatimu Gunić i troje 
njenih učenika tokom održavanja nastave na Alipašinom Polju. Ali, 
kako je istaknuto ovom prilikom, ti kobni 9. i 10 novembar 1993. 
godine nisu bili iznimka, jer agresori su tokom cijelog perioda 
opsade Sarajeva sistematski ubijali djecu i civile Sarajeva.
U masakru u ulici Žrtava fašizma živote su izgubili:  Elma Geko, 
Slavojka Govedarica, Semir Haseta, Amina Hećo, Ajdin Hodžić, 
Ibrahim Huskić, Vinko Lončar, Silvijo Mačorović i Božidar Šuka.

Masakr u ulici Žrtava fašizma

Osmog septembra 1992. godine, od posljedica dvije granate koje 
su pale u blizini stambene zgrade u ulici Semira Frašte iza broja 
4, poginulo je šest osoba, među kojima je jedan trinaestogodišnji 
dječak, te još dva člana porodice Kunovac.
Tog 8. septembra, prije 25 godina, stanari zgrade u ulici Semira Frašte 
pripremali su večeru iza zgrade, kada su u njihovoj neposrednoj blizini 
pale dvije granate ispaljene s agresorskih položaja, od čijeg dejstva 
su poginuli: Ramiz Mehaković (1943), Asim Kunovac (1929), Refija 
Kunovac  (1960),  Adnan Kunovac  (1979),  Hanifa Hodžić  (1926) 
i Ratomir Gajević (1941).
Kako bi odali počast i položili cvijeće, na mjestu stradanja okupili 
su se članovi porodica i prijatelji nastradalih, predstavnici Općine 
Novi Grad, Savjeta mjesnih zajednica Alipašino Polje B-1 i B-2.
Cvijeće su položili i vijećnici u Općinskom vijeću Novi Grad Sarajevo 
i predstavnici političkih partija.
Ovom prilikom, prisutni su izrazili duboko žaljenje i istakli da ne 
smijemo dozvoliti da se izbriše sjećanje na građane koji su u borbi 
za preživljavanje izgubili svoje živote.

Sjećanje na ubijene građane u ulici 
Semira Frašte kod broja 4

Obilježena je još jedna tužna godišnjica pogibije učiteljice Fatime 
Gunić i njenih učenika Adisa Mujala (1984.), Vedada Mujkanovića 
(1984.) i Feđe Salkića (1986.).
Članovi porodica stradalih, učenici i nastavnici Osnovne škole koja 
nosi ime ubijene učiteljice, te delegacije Grada Sarajevo, Kantona 
Sarajevo, Općine Novi Grad Sarajevo, Savjeta MZ Alipašino Polje 
B-I i B-II, predstavnici političkih partija i građani okupili su se na 
mjestu stradanja na Alipašinom Polju, na Trgu ZAVNOBiH-a.
Devetog novembra 1993. godine učiteljica Fatima Gunić i njeni 
učenici stradali su od rasprskavajućeg dejstva granate ispaljene sa 
srpskih položaja iz pravca Nedžarića, koja je eksplodirala pri udaru 
u improvizirane prostorije u kojima je učiteljica Gunić održavala 
nastavu za svoje učenike.
Adisa Čičak, sestra ubijenog Adisa Mujala, zahvalila se Školi koja 
svake godine na dostojanstven način organizira obilježavanje, te 
se sa tugom prisjetila svoga brata koji je na dan kada je izgubio 
život imao osam godina.
 “Trudimo se da svake godine što osjećajnije obilježavamo za nas 
ovaj važni datum. Ove godine simbolično smo na mjesto pogibije 
postavili i kartonske Sarajevske ruže, a do slijedeće godišnjice će 
one biti i trajno postavljene, u skladu sa Odlukom Ministarstva 
za boračka pitanja Kantona Sarajevo, da se Sarajevske ruže 
mogu postaviti na mjesta gdje je poginulo troje i više civila. To 
su memorijalna obilježja u spomen-ubijenim građanima Sarajeva, 
one su užasne ljepote - spoj nespojivog”, kazao je direktor Osnove 
škole “Fatima Gunić” Hajrudin Ćuprija.
Nakon polaganja cvijeća i odavanja počasti učiteljici Fatimi Gunić 
i učenicima Adisu Mujalu, Vedadu Mujkanoviću i Feđi Salkiću, 
prisutni su obišli i spomen - sobu u zgradi Škole, koja je otvorena 
prije četiri godine kako bi se otrglo od zaborava ono što se dogodilo 
taj dan.

Na Trgu ZAVNOBiH-a, kod broja 10, na Alipašinom Polju, 20. 
septembra 1992. godine, od granate ispaljene sa agresorskih 
položaja u Nedžarićima ubijeno je šest građana, od kojih troje 
djece.    
Delagacija Općine Novi Grad Sarajevo odala je počast stradalim 
građanima i obilježila 25. godišnjicu ovog masakra. Cvijeće na 
spomen-obilježje, na mjestu masakra, položile su delegacije 
Općine, Savjeta Mjesne zajednice „Alipašino Polje B-2“, Općinskog 
vijeća Novi Grad, Udruženja roditelja ubijene djece opkoljenog 
Sarajeva 1992-1995, Grada Sarajeva, te porodice i prijatelji 
ubijenih i građani.
Minutom šutnje i učenjem Fatihe prisjetili su se 20. septembra 
1992., kada je agresor na ovo mjesto ispalio četiri granate, od 
čijih dejstava su usmrćeni djeca Samir Ibrahimagić, koji je 
imao nepunih sedam godina, Enes Muharemović devet,  Adnan 
Mušanović nepunih 15 godina i tri odrasle osobe Zoran Drndelić, 
Željko Lovrić i Rasim Šaškić.
„Ovaj masakr potvrda je da su zločinci htjeli da počine što veći 
zločin, a da tragedija bude veća, istog dana poginuo je i otac 
rahmetli Adnana Mušanovića. Prije 70 godina govorili su nam da 
je fašizam pobijeđen, međutim on se 90-tih godina ponovio u još 
većem obliku. To potvrđuje podatak da je tokom opsade Sarajeva 
ubijeno oko 11.500 građana našeg grada, od kojih je 1.600 djece, 
djece koja su najnedužnija, koja nisu željela rat, niti su znala šta 
je to“, izjavio je Fikret Grabovica, predsjednik „Udruženja roditelja 
ubijene djece opkoljenog Sarajeva 1992-1995“.
Da su djecu ubijali planirano i sistematski, kaže Grabovica, 
potvrđuje niz podataka, jer su djeca ubijana uglavnom dok su se 
igrala, sankala, u školskim klupama, za vrijeme spavanja, često 
sa igračkom u ruci, ali i sa osmijehom na licu. Agresor nije birao 
ni mjesto ni vrijeme, birao je trenutak kada može ubiti što više 
nedužnih, istakao je Grabovica.
Obilježavanju su prisustvovali i učenici Osnovne škole „Fatima 
Gunić“ sa direktorom Hajrudinom Ćuprijom. Ovom prilikom 
direktor Ćuprija je kazao da je u ovoj školi obaveza da se govori o 
periodu agresije na BiH.

Sjećanje na Fatimu Gunić i učenike 
Adisa Mujala, Vedada Mujkanovića 
i Feđu Salkića

Na Trgu ZAVNOBiH-a, kod broja 10, 
ubijeno šest građana, od kojih troje 
djece

Polaganjem cvijeća na spomen-obilježje 
šehidima i poginulim  borcima ispred zgrade 
Općine Novi Grad, 2. oktobra 2017. godine, 
obilježena je 25. godišnjica formiranja 
Druge viteške motorizovane brigade i 
deveta godišnjica od osnivanja Udruženja 
Druga viteška Novi Grad-Sarajevo.
Ovim povodom, u multimedijalnoj sali 
Općine, upriličena je i Svečana akademija 
na kojoj su evocirane uspomene na herojski 
put branitelja ove novogradske brigade. 
Obilježavanju je prisustvovao veliki broj 
zvaničnika sa federalnog, kantonalnog i 
općinskog nivoa, te pripadnici Druge viteške 
motorizovane brigade, preživjeli borci 
novogradskih brigada, članovi porodica 
šehida i poginulih boraca, ratni vojni invalidi 
i građani.
Skupu se, između ostalih, obratio načelnik 
Općine Novi Grad Sarajevo Semir Efendić, 
koji je prisutnima čestitao godišnjicu 
brigade, istakavši da je ovo prilika da se 
sjetimo najskorije naše slavne prošlosti i 
ratnog puta kojim su hodili hrabri vitezovi 
ove novogradske brigade. Također je 
kazao da Općina podržava rad boračkih 

Obilježena 25. godišnjica formiranja Druge Viteške 
motorizovane brigade

udruženja, koja njeguju sjećanje na period 
proteklog odbrambeno-oslobodilačkog rata. 
Istakao je da je u saradnji sa Udruženjem 
i Avdom Huseinovićem, autorom 
brojnih dokumentarnih filmova o ratnim 
dešavanjima, u toku izrada filma o Drugoj 
viteškoj motorizovanoj brigadi, te da je u 
ovoj godini planiran i završetak izgradnje 
Doma oslobodilaca na Žuči u kojem će se 
nalaziti spomen-soba ratnih brigada.
Na svečanoj akademiji prisutnima se obratio 
i federalni ministar za pitanja boraca i 
invalida odbrambeno-oslobodilačkoga rata 
Salko Bukvarević, čestitavši godišnjicu 
brigade u ime Vlade Federacije BiH i 
Federalnog ministarstva, te naglasio kako 
ne smijemo da zaboravimo da nismo isti 
kao agresor i da sa ponosom kažemo da 
smo mi pripadnici Armije Republike Bosne 
i Hercegovine.
Na svom viteškom ratnom putu 49 pripadnika 
ove brigade odlikovano je najvišim vojnim 
priznanjem “Zlatni ljiljan”.
Prve borbene aktivnosti jedinica od kojih 
je nastala Druga viteška motorizovana 
brigada vođene su već 5. aprila 1992. 

godine na Šiljevića brdu, koti koja se nalazi 
iznad naselja Buljakov Potok. Potom su 
uslijedile aktivnosti u sklopu značajne akcije 
na deblokadi i oslobađanju kasarne “Jusuf 
Džonlić”, zatim Pofalićka bitka - 16. maja 
1992. godine, bitka za brdo Žuč – 8.6.1992. 
i tako dalje. 
Velika vojna pobjeda u zoni djelovanja 
Druge viteške motorizovane brigade bila 
je odbrana naselja Sokolje u decembru 
iste godine. Agresorska vojska je 27. 
januara i 18. marta 1993. godine pokušala 
ponovo zauzeti Sokolje, ali su i ovaj put 
snage, predvođene komandantom Safetom 
Zajkom, spriječile zauzimanje ovog naselja. 
U bici vođenoj na Mijatovića kosi, 12. 
juna 1993. godine, poginuo je zamjenik 
komandanta brigade  Safet Isović,  zvani 
Tigar sa Žuči. Pet dana kasnije, na istoj kosi 
poginuo je legendarni komandant 2.Viteške 
motorizovane brigade Safet Zajko.

Načelnik Općine Novi Grad Sarajevo Semir Efendić i Ahmed Karić, 
direktor sektora za poslove sa stanovništvom u Sparkasse banci 
BiH potpisali su, 8. Decembra, ugovor o sufinansiranju kreditne 
kamatne stope za mlade koji prvi put rješavaju svoje stambeno 
pitanje.
Radi se o jednom od projekata iz  Programa „Novi Grad 2020“, 
kojim Općina Novi Grad po prvi put, a vjerovatno i jedina u BiH na 
ovaj način pomaže mladim ljudima da rješevaju svoje stambeno 
pitanje.
„Obzirom da smo proteklih godina imali dobra iskustva kada 
je u pitanju sufinansiranje kamatne stope za privredu, u koje 
je plasirano blizu 30 miliona KM i da je bilo puno korisnika tog 
programa, opredijelili smo se da na ovakav način podržimo i mlade 
ljude koji prvi put rješavaju svoje stambeno pitanje. Plan je da se 
program realizira u narednih pet godina i u sklopu toga bi otprilike 
bilo obuhvaćeno 50 mladih ljudi u toku jedne godine, odnosno 250 
u toku petogodišnjeg programa“, kazao je općinski načelnik Semir 
Efendić.
Za sufinansiranje 3 posto kreditne kamatne stope stambenih 
kredita iz budžeta Općine Novi ove godine bit će usmjereno 
100.000 KM, a partnerska banka koja je odabrana putem javnog 
poziva Sparkasse banka BiH je osigurala fond koji će pratiti ovaj 
program u iznosu od 5 miliona KM.
„Vjerujem da će ovaj program biti prepoznat od stane naših 

PROJEKAT IZ PROGRAMA „NOVI GRAD 2020“

Općina Novi Grad prva u BiH sufinansira 
stambene kredite za mlade

građana, znamo da je stambeno pitanje jedno od osnovnih pitanja 
koje ljudi rješavaju i nadam se da ćemo im kao lokalna zajednica 
uspjeti u tome barem malo pomoći“, riječi su načelnika Efendića.
Direktor Ahmed Karić istakao je da je Sparkasse banka BiH u Općini  
Novi Grad pronašla partnera sa vizijom spremnog  da svoje napore 
uloži ne samo na privredni rast, nego i   partnera sa potpunom 
sviješću o tome šta su goruće potrebe građana koji stanuju u ovoj 
Općini.
Kazao je da će banka objaviti javni poziv na koji se mogu prijaviti 
osobe starosti do 35 godina, koje u zadnje tri godine imaju mjesto 
prebivališta u Novom Gradu, a jedan od uslova je i da se stan ili 
kuća koju kupuju nalaze na području Novog Grada.

U Općini Novi Grad Sarajevo, 17. novembra 2017. godine upriličen 
je prijem i uručenje rješenja za dodjelu novčane pomoći u iznosu 
od po 500 KM za 34 porodice koje su u ovoj godini dobile blizance, 
treće, četvrto i svako naredno dijete.   
Ovakav vid podrške porodicama koje se odluče za više djece, 
Općina Novi Grad Sarajevo realizira već tri godine s ciljem pružanja 
podrške natalitetu i osnaživanju porodice.
Rješenja su uručili načelnik Semir Efendić i pomoćnica općinskog 
načelnika Adisa Šuman.
Uz čestitke sretnim roditeljima, načelnik Efendić kazao je ovom 
prilikom da je to simbolični poklon od lokalne zajednice roditeljima 
koji se odluče za više djece.
Načelnik je kazao da je vrlo značajno da imamo prirodni prirast 
stanovnika u vremenu kada imamo problem sa natalitetom i kada 
odlazi dosta ljudi iz BiH, te da je Novi Grad jedna od rijetkih općina 
koja ima porast broja učenika u osnovnim školama i prirodni 
prirast.
U ovoj godini pomoć je dobilo 140 porodica, a u obradi je još 
51 zahtjev. Za ovu namjenu Općina je iz ovogodišnjeg budžeta 
izdvojila 80.000 KM.
Samira Bičo u ovoj godini dobila je i treću djevojčicu. Nezaposlena 
je. Ovaj novac, kako je kazala, iskoristit će za kupovinu pelena, 
hrane i odjeće za bebu. 
„U ovom teškom vremenu pomoć nam jako puno znači. Hvala 
Općini Novi Grad Sarajevo koja misli na porodice sa više djece 
i koja daje podsticaj da se rađaju djeca“, kazala je Bičo, koja od 
Općine prima i dodatnih 50 KM mjesečno kao nezaposlena majka.
Almedin Tuzlak, 31-godišnji otac troje djece, naglašava značaj 
podrške lokalne zajednice, jer fali pažnja države, kako bi se mladim 
bračnim parovima omogućili bolji uslovi za život.
Od  2015. godine, od kada Općina Novi Grad Sarajevo provodi ovaj 
projekat, novčanu podršku dobilo je nešto više od 400 višečlanih 
porodica. Za to je utrošeno nešto više od 200.000 KM.

Po 500 KM za još 34 porodice sa troje i više djece

Prigodnim programom učenika Osnovne škole „Meša Selimović“ 
koji su nosili zastave Bosne i Hercegovine i polaganjem cvijeća na 
spomen - obilježje šehidima i poginulim borcima Armije Republike 
Bosne i Hercegovine kod škole „Meša Selimović“, uz Dan ove 
Mjesne zajednice obilježen je i 25. novembar - Dan državnosti 
Bosne i Hercegovine.
Okupljenim građanima, predstavnicima izvršne i zakonodavne 
vlasti, učenicima i nastavnom osoblju obratio se Mustafa Tanović, 
predsjednik Savjeta ove Mjesne zajednice, koji je kazao da 
se uz Dan mjesne zajednice, na ovom mjesnom području već 
tradicionalno obilježava i jedan od najznačajnijih datuma u historiji 
naše zemlje – Dan državnosti Bosne i Hercegovine. To je i prilika 
da se sjetimo svih naših šehida i boraca koji su za odbranu naše 
zemlje od agresora dali svoje živote.
Obilježavanju je prisustvovao i načelnik Općine Novi Grad Semir 
Efendić sa saradnicima. Uz čestitke za Dan mjesne zajednice 

Općina Novi Grad Sarajevo, u saradnji sa Federalnom upravom 
civilne zaštite, kontinuirano radi na deminiranju lokaliteta Golog 
brda na Žuči. Cilj je da ova lokalna zajednica do kraja 2018. godine 
bude bez mina.
U proteklih nekoliko mjeseci deminerski timovi FUCZ, uz tehničku 
podršku Civilne zaštite Općine Novi Grad Sarajevo, deminirali 
su prostor od 16.000 metara kvadratnih, gdje je pronađeno i 
uklonjeno 166 mina, kasetnih bombi i drugih neeksplodiranih 
ubojitih sredstava. Obzirom da se radi o izuzetno zagađenom 
terenu, radilo se manuelnom metodom čišćenja, uz pomoć 
pipalica, milimetar po milimetar. Nakon ovih radova, započet je 
novi projektni zadatak, odnosno nastavak deminiranja još 57.000 
metara kvadratnih prostora.

Uz Dan Mjesne zajednice Alipašino Polje C-1 obilježen i Dan državnosti BiH

Na Golom brdu bit će deminirano još 57.000 metara kvadratnih prostora

i Dan državnosti Bosne i Hercegovine, načelnik je pohvalio rad 
ove MZ koja tradicionalno svoj dan obilježava uz 25. novembar i 
odavanje počasti poginulim braniteljima naše domovine, te drugim 
aktivnostima.
Cvijeće na spomen - obilježje položile su delegacije Općine Novi 
Grad, Savjeta MZ “Alipašino Polje C-1”, Općinskog vijeća Novi 
Grad, a obilježavanju su prisustvovali rodbina i prijatelji poginulih, 
učenici i nastavnici škole “Meša Selimović” sa direktorom Ekremom 
Jahićem i građani. Učenjem Fatihe i minutom šutnje sjetili su se 
najhrabrijih sinova naše domovine, koji su u temelje slobodne i 
nezavisne BiH ugradili svoje živote.  
Nakon uvodnih obraćanja, odavanja počasti poginulim braniteljima 
i kulturnog programa, u prostorijama Mjesne zajednice održana je 
svečana sjednica na kojoj su pojedincima i kolektivima uručene 
zahvalnice za doprinos u razvoju ove Mjesne zajednice.

Tim povodom, 2. novembra ove godine, lokalitet su obišli načelnik 
Općine Novi Grad Sarajevo Semir Efendić i Fahrudin Solak, direktor 
FUCZ sa saradnicima.
„Već smo završili jedan projekat od 16.000 kvadratnih metara. Ovo 
je izuzetno težak zadatak, gdje smo pronašli na stotine komada 
neeksplodiranih ubojnih sredstava i mina. Danas nastavljamo sa 
novim projektnim zadatkom na površini od 57.000 kvadratnih 
metara. U proteklom  periodu deminirali smo i put koji povezuje 
općine Novi Grad i Vogošća, a u periodu do Nove godine planiramo 
ukloniti kasetnu municiju ispod tog puta, tako da ćemo znatno 
smanjiti prostor pod minama u općini Novi Grad“, izjavio je direktor 
FUCZ Fahrudin Solak.
Lokalitet Golog brda je prostor koji je Općina Novi Grad otkupila 
prije nekoliko godina za potrebe izgradnje spomeničkog kompleksa 
na brdu Žuč i već nekoliko godina intenzivno traju aktivnosti na 
deminiranju ovog prostora.
Općinski načelnik Semir Efendić izrazio je zadovoljstvo saradnjom 
sa Federalnom upravom civilne zaštite, ističući da očekuje da će 
Novi Grad u 2018. godini postati općina bez mina, ukoliko se radovi 
budu odvijali prema planu.
„Znamo da su mine jedan veliki problem u BiH i da je puno ljudi 
izgubilo život od mina nakon rata. Ta opasnost trajat će sve 
dok se one u potpunosti ne uklone. Zbog toga smo u proteklim 
godinama vodili aktivnosti deminiranja korita Bosne u Rajlovcu i 
drugih područja koja su bila problematična, a ovo je jedno od 
najkritičnijih za sigurnost ljudi i njihov normalan život. Projekat je 
naročito značajan zbog turizma, poljoprivrede, zbog vremena koje 
je pred nama, jer ovdje planiramo graditi spomenički kompleks, 
a prošle godine je izgrađena i saobraćajnica iz pravca Vogošće i 
Novog Grada, tako da sada puno više ljudi ovdje dolazi“, kazao je 
načelnik Efendić.
Kako bi prostor Novog Grad što prije bio očišćen od minsko-
eksplozivnih sredstava zaostalih iz proteklog rata, Općina Novi Grad 
Sarajevo radi na rješavanju ovog problema i u saradnji sa BH MAC-
om, uz čiju podršku i finansijsku podršku Njemačke ambasade je 
očišćeno 50.600 metara kvardratnih prostora na Mijatovića kosi. 
Vrijednost projekta je oko 100.000 KM.

Predstavnicima Doma zdravlja Uzunovići – Stolac danas je uručeno 
vozilo za kućne posjete, koje je donirala Općina Novi Grad Sarajevo. 
Ključeve automobila direktoru Doma zdravlja dr. Alisu Bolobanu 
uručio je predsjedavajući Općinskog vijeća Novi Grad Sarajevo dr. 
Rusmir Baljić.
Obzirom da ova zdravstvena ustanova brine o zdravlju više hiljada 
povratnika na područje općine Stolac, nabavkom vozila bit će 
omogućena bolja zdravstvena zaštita povratnika koji zahtijevaju 
kućne posjete.
“DZ Uzunovići brine o svim povratnicima na područje općine Stolac, 
kojih ima nešto više od dvije hiljade, a vozilo će svakako dobro 
doći našim kolegama i tehničarima oko obavljanja svakodnevnih 
aktivnosti. Ovo je jedan od najboljih projekata kada je riječ 
o pomoći povratnicima u toku ove godine. Pomažemo koliko 
možemo, ne samo povratnicima u Federaciji BiH, nego i u RS-u”, 
izjavio je predsjedavajući Baljić prilikom primopredaje vozila.
Dr. Alis Boloban zahvalio je Općini na donaciji i UG “Orhideja”, 
putem koje je realizirana ova značajna donacija auta, koje će 
služiti za kućne posjete i patronažnu službu.
“Brinemo o velikom broju starih, oboljelih i nepokretnih osoba, 
kojima svakodnevno treba medicinska pomoć, vozilo će mnogo 
olakšati i medicinskom osoblju i pacijentima”, rekao je dr. Boloban.    
Donacija je dio Programa podrške povratnicima, za čiju realizaciju 
je iz budžeta Općine Novi Grad Sarajevo ove godine izdvojeno 
160.000 KM.

Delegacija Općine Novi Grad Sarajevo predvođena pomoćnikom 
načelnika Službe za obrazovanje, kulturu i sport Hamdijom 
Dizdarom posjetila je JU Muzej Sarajeva, gdje je u toku obrada 
eksponata za izložbenu postavku posvećenu 2. Viteškoj i 1. Slavnoj 
motorizovanoj brigadi ARBIH, koji će biti stalna postavka u Domu 
oslobodilaca na Žuči čija se izgradnja privodi kraju.
U spomen - sobi Doma oslobodilaca bit će izložene različite 
vrste oružja, ratne i druge opreme, od uniformi, amblema, do 
improviziranog oružja, koje su borci pomenutih brigada koristili u 
borbama vođenim za odbranu Žuči i Sarajeva od agresora.  
„S obzirom na to da se privode kraju radovi na izgradnji Doma 
oslodilaca, pokrenute su  aktivnosti na muzejskom dijelu sadržaja 
koji će se nalaziti na trećoj etaži ovoga doma. Jedan dio eksponata 
i originalnih artefakata kao i dokumenata, koji svjedoče o 
dešavanjima na ratištu brda Žuč, obezbijeđen je putem brigada, 
Općine i Muzeja. To će biti sigurno vrlo interesantno svim turistima 
koji budu dolazili u Sarajevo i omogućit će im da na jednom mjestu 
dobiju osnovne informacije o tome šta se to dešavalo u ratnim 
godinama na ovome najvažnijem ratištu u Sarajevu i BiH”, rekao je 
Dizdar prilikom posjete Muzeju Sarajeva. 
Direktor te ustanove Mirsad Avdić istakao je da se projekat 
stalnih postavki u dvije spomen-sobe u Domu oslobodilaca na 
Žuči realizira u okviru zajedničke saradnje i realizacije projekta 
“Kulturno-historijsko naslijeđe na prostoru Sarajeva s posebnim 
interesom za Općinu Novi Grad Sarajevo”.
„Muzejska postavka obuhvatit će oružje i ratnu opremu, te bogatu 
arhivsku građu koja je imala iznimnu vrijednost za stanovništvo i 
državu BiH tokom agresije“, rekao je Avdić.

Općina Novi Grad Sarajevo 
donirala vozilo Domu zdravlja 
Uzunovići - Stolac

Eksponati ratnih brigada 
u spomen – sobi 
Doma oslobodilaca na Žuči

Delegacija Općine Novi Grad Sarajevo, predvođena pomoćnikom 
načelnika Općine Novi Grad Sarajevo za boračka pitanja, rad, 
socijalna pitanja i zdravstvo Tajibom Delalićem i sekretarom 
Općinskog vijeća Elvirom Kosovcem, posjetili   su, 26. septembra 
ove godine, Općinu Fojnica.
U posjeti su bili i dopredsjedavajući Općinskog vijeća Novi Grad 
Sarajevo Jasmin Šaljić, te članovi Komisije za saradnju sa lokalnim 
zajednicama u BiH i inostranstvu Općinskog vijeća Nejra Džanko, 
Elmir Šarić, Idriz Hodžić i Mirza Trhulj.
Sa načelnikom Sabahudinom Klisurom, njegovim saradnicima 
i predsjedavajućim Općinskog vijeća Općine Fojnica Brankom 
Stanićem razgovarali su o mogućnostima saradnje dviju lokalnih 
zajednica, te o projektima koje realiziraju.
Nakon razgovora o uspostavljanju bližih kontakata između ove 
dvije općine i jačanju saradnje u privrednom smislu, obišli su 
Franjevački samostan „Duha Svetoga“, u čijem sastavu su muzej 
i biblioteka, a potom i jednu od najstarijih džamija u BiH - Atik 
džamiju.
Također, upriličena je i posjeta   Yonus Emre instituta, gdje su 
članovima novogradske delegacije predstavljeni kulturni sadržaj i 
aktivnosti centra.

Delegacija Općine Novi Grad 
Sarajevo posjetila Općinu Fojnica

Načelnik Općine Novi Grad Sarajevo Semir Efendić održao je 
sastanak sa predstavnicima Ministarstva saobraćaja Kantona 
Sarajevo, Savjeta Mjesne zajednice „Naselje heroja Sokolje“ 
i gađanima, koji već duži vremenski period imaju problem sa 
neredovnim gradskim prevozom na relaciji Stup-Sokolje, što im 
otežava svakodnevni život.
Bez obzira niz sastanaka koji su ranije održani sa predstavnicima 
nadležnog Kantonalnog ministarstva i KJKP Gras, problem još 
uvijek nije riješen, a građani su se za pomoć ponovo obratili Općini 
Novi Grad Sarajevo. 
Prema riječima Muamera Kukana, pomoćnika ministra za saobraćaj 
KS-a, ovo Ministarstvo u saradnji sa Općinom Novi Grad ranije 
je pokušalo sa Grasom iznaći rješenje za navedeni problem, 
na način da se linija održava sa jednim vozilom, do okončanja 
procedure javne nabavke za nabavku novih minibusa. Međutim, 
prema informacijama od građana, na terenu nije onako kako stoji 
u izvještajima koje Ministarstvo redovno dobija od Grasa. 
„Imamo obećanje predstavnika KJKP Gras da se može jedno 
vozilo odvojiti za održavanje gradske linije Stup-Sokolje, jer je 
na ranijim sastancima dogovoreno da jedno vozilo saobraća 
tokom cijelog dana do nabavke novih vozila, nakon čega bi se 
linija mogla pojačati sa dodatnim vozilima, posebno u jutarnjim 
i poslijepodnevnim satima, kada su najveće gužve“, rekao je 
Muamer Kukan, pomoćnik ministra za saobraćaj Kantona Sarajevo. 
Na sastanku je dogovoreno da Ministarstvo poduzme svoje 
ingerencije da Gras ispoštuje taj dio dogovora.
Prema riječima Šukrije Jusupovića, stanovnika Sokolja poblem 
neredovnog prijevoza traje godinama, ali je situacija kulminirala 
otkako se kombi vrlo često i ne pojavi na polaznoj stanici. 
„Ljudi su primorani koristiti taksi i ilegalan prevoz kako bi došli 
do svojih kuća. Ovo je jedno od većih naselja u kojem živi oko 
8.000 stanovnika, a koji nemaju riješen javni gradski prevoz. U 
vrijeme gužvi u jutarnjim i poslijepodnevnim satima trebaju nam 
tri kombija, jer je naselje gusto naseljeno, a prevoz koristi veliki 
broj školaraca i sudenata. Ljudi su primorani djecu ostavljati na 
Alipašinom Polju, kod deda i nana kako bi im djeca mogla ići u 
školu“, kaže Jusupović. 
Predsjedanik Savjeta MZ Adnan Čavčić, ističe da su nekada na ovoj 
relaciji saobraćala po tri minibusa i uvijek su bila puna putnika. 
Sada ni jedan kombi ne saobraća, iako je u proteklom periodu 
održan niz sastanaka sa predstavnicima Grasa i Ministarstva 
saobraćaja KS-a, na kojima su predstvanici Savjeta MZ „Naselje 
heroja Sokolje“ tražili da se obezbijedi barem jedno vozilo koje će 
redovno saobraćati na relaciji Stup-Sokolje. Međutim, još uvijek 
problem nije riješen.

Sastanak o rješavanju problema 
neredovnog javnog gradskog 
prevoza na relaciji Stup-Sokolje

U povodu obilježavanja “Dječije nedjelje” na području Kantona 
Sarajevo pod sloganom “Srećan ćeš biti, svijete, kad usrećiš dijete”, 
Savjet sigurnosti Općine Novi Grad Sarajevo, KJU „Odgojni centar“ 
i CPRC organizirao je javnu tribinu o temi socijalizacije i integracije 
djece u društvenoj zajednici, a na kojoj je bio prezentiran rad 
Savjeta sigurnosti Općine Novi Grad Sarajevo i KJU „Odgojnog 
centra“.
Cilj ove javne tribine bila je prezentacija rada društvenih subjekata 
lokalne i šire društvene zajednice koji svojim aktivnostima 
doprinose zdravom i kreativnom odrastanju naše djece i omladine, 
kako individualno, tako i u zajedničkoj sinergiji i djelovanju, te na 
taj način stvaraju uslove za sigurno, zdravo i ugodno okruženje za 
sve nas, a sve u najboljem interesu djeteta.
U uvodnom dijelu obratili su se pomoćnik načelnika Službe za 
boračka pitanja, rad, socijalna pitanja i zdravstvo Tajib Delalić, 
direktor KJU “Odgojni centar Kantona Sarajevo” Nermin Mušikić, 
te u ime CPRC-a Elma Datzer.
Nakon uvodnih obraćanja prezentovan je rad Savjeta sigurnosti 
Općine Novi Grad Sarajevo i KJU „Odgojnog centra“, te kratki 
dokumentarni film pod nazivom: ”Darujmo im vrijeme umjesto 
novac”.
U diskusiji je stavljen fokus na prevenciju maloljetničkog 
prestupništva, te razvijanje sistemskog pristupa u suprotstavljanju 
maloljetničkom prijestupništvu.
Zaključeno je da je neophodno upošljavanje većeg broja socijalnih 
radnika, kako u matičnim centrima socijalnog rada, tako i u školama 
i drugim institucijama koje imaju u svojoj osnovi rad sa djecom 
zbog potrebe za stručnim pristupom pri radu sa slučajevima sa 
kojima se susreću.
Također, iskazana je potreba za aktivnijim učešćem medija na 
promociji pozitivnih primjera iz prakse.

U prostorijama Osnovne škole „Sokolje“, održano je općinsko 
takmičenje učenika osnovnih škola sa područja općine Novi Grad 
Sarajevo iz Programa „Upozoravanja na opasnost od mina“, koje 
je organizirao Crveni križ Novi Grad Sarajevo.
U takmičenju je učestvovalo svih 14 osnovnih škola sa područja 
Novog Grada Sarajevo.
Skupu su se obratili direktor OŠ „Sokolje“, Bećir Hasanović   i 
sekretar  Crvenog križa Općine Novi Grad Sarajevo, Rezama Musić, 
koja je i otvorila takmičenje.  
Prvo mjesto sa osvojenih 13 maksimalnih bodova zauzela je ekipa 
OŠ “Skender Kulenović” sa ekipom u sastavu Merima Torlak, Hanna 
Selimović, Esma Mujačić i nastavnik - instruktor Indira Dokara. 
Prvoplasirana ekipa će predstavljati Crveni križ Općine Novi Grad 
Sarajevo na kantonalnom takmičenju.
Drugo mjesto osvojila je ekipa OŠ” Ćamil Sijarić” sa osvojenih 11 
bodova, u čijem sastavu su bili Emir Šetkić, Lejla Brkanić, Merjem 
Kodžaga i nastavnik - instruktor Hanka Račić.
Na treće mjesto plasirala se OŠ “Osman Nakaš” sa osvojenih 9 
bodova, sa ekipom u sastavu Nejra Aslani, Mikdad Mujezinović, 
Azra Ahmetović i nastavnik - instruktor Amela Mahmutović.
Za tri prvoplasirane ekipe obezbijeđeni su pehari i medalje za 
učenike i nastavnike, kao i poklone za učenike i nastavnike za tri 
prvoplasirane ekipe. Za sve učesnike je obezbjeđena hrana i  piće.

Javna tribina o temi socijalizacije 
i integracije djece u društvenoj 
zajednici

Na takmičenju iz programa 
„Upozoravanja na opasnost od 
mina“ najuspješnija ekipa OŠ 
„Skender Kulenović“

Premijera muzičke kompozicije – spota Devet heroja“, održana je, 
17. novembra, u multimedijalnoj sali Općine Novi Grad Sarajevo, 
koja nije bila dovoljno velika da primi sve one koji su došli na 
premijeru.
  Kompozicija je posvećena herojima Armije Republike Bosne i 
Hercegovine Izetu Naniću, Safetu Hadžiću, Mehdinu Hodžiću, 
Midhadu Hujduru, Hajrudinu Mešiću, Safetu Zajki, Enveru Šehoviću, 
Adilu Bešiću i Nesibu Malkiću, koji su odlikovani priznanjem - 
Orden heroja oslobodilačkog rata u BiH, na osnovu Uredbe ratnog 
predsjedništva Republike BiH.
  Na premijeri se obratio Šerif Patković predsjednik Koordinacije 
boračkih udruženja ARBiH, osvrnuvši se na dan kada je donesena 
Uredba kojom se propisuju odlikovanja za pripadnike Armije RBiH. 
„Ovaj projekat je po svojoj suštini nacionalni jer čuva istinu. Ono 
što je trebalo biti sažeto u udžbeniku svakog đaka nalazi se u 
ovoj kasidi i imena ovih devet ljudi moraju se znati i sačuvati od 
zaborava“, kazao je Patković.
Direktor Fonda Memorijala Fuad Zijadić zahvalio se porodicama 
svih devet heroja koji su dali svoj maksimalni doprinos na realizaciji 
kako ovog projekta, tako i svih drugih aktivnosti koje je je ova 
institucija poduzela u prethodnih 10 godina na očuvanju sjećanja, 
kao što je izrada monografije, web stranice, izrada dokumentarnih 
filmova o devet heroja, te muzejske postavke koja bi trebala biti 
postavljena u čast ovih ljudi.
Dževad Ibrahimović napisao je kasidu “Devet heroja”, a otpjevao 
ju je i snimio  Mustafa Isaković.  Prepoznavajući značaj ovog 
projekta produkcijska kuća “ONE MOMENT STUDIO” iz Tuzle i 
Udruženje “NAŠ FILM” ekrenazirali su ovu priču u filmskoj formi 
koja predstavlja važan i vjeran prikaz dijela historije.
Orden heroja oslobodilačkog rata je bilo najveće vojno odlikovanje 
Armije Republike Bosne i Hercegovine za vrijeme rata u BiH, a ova 
kompozicija u njihovu čast, ali i u čast svih boraca i šehida predata 
je na raspolaganje Fondu Memorijala.

Premijerno promovisan spot “Devet heroja”

Na trening poligonu za obuku struktura civilne zaštite u Centru za 
edukaciju, sport i rekreaciju “Safet Zajko”, 18. i 19. novembra 
održana je dvodnevna trening - vježba tehničkog spašavanja pod 
nazivom „Odgovor na prirodne i druge nesreće Novi Grad Sarajevo 
2017“.
Vježbu su vodili instruktori i spasavaoci Saveza gorskih službi 
Slovenije. Trening i vježbu zajednički su organizirali Služba civilne 
zaštite Općine Novi Grad Sarajevo i Federalna uprava civilne zaštite 
(FUCZ).
Učestvovalo je 15 spasavaoca iz FUCZ (Tim za potragu i spašavanje 
u urbanim uslovima – sa psima) i Gorske službe spašavanja Novi 
Grad Sarajevo i šest instruktora iz Slovenije s kojima su vježbali 
različite tehnike nužne za zbrinjavanje unesrećenih u situacijama u 
kojima je potrebno izvršiti evakuaciju sa visine.
Trening i nadzor nad pokaznom vježbom vršili su instruktori 
i spasavaoci Saveza gorskih službi Slovenije, predvođeni 
predsjednikom Saveza Igorom Potočnikom.
Pokazna vježba počela je sa scenarijem zemljotresa, koji je 
prouzrokovao urušavanje stubišta u jednoj višespratnoj zgradi 
kolektivnog stanovanja sa više zatrpanih i povrijeđenih osoba. 
Tokom vježbe spasavaoci su demonstrirali vertikalno kretanje 
vodiča i psa u navezi, te nakon toga vršili potragu s psima kako bi 
pretražili teren i locirali povrijeđene dronom.
“Tok vježbe, osiguranja mjesta događaja, zbrinjavanja i vertikalnog 
spuštanja unesrećenih uspješno je izveden, a prvi put u pokaznoj 
akciji pretraživanja terena, uključene su bespilotne letjelice 
(dronovi) i dva psa tragača FUCZ. Vježba je imala za cilj ispitati 
i usavršiti sinhronizaciju svih učesnika u spašavanju, te usvojiti 
nova znanja i vještine kojima se službe i jedinice spašavanja često 
moraju služiti u zavisnosti od slučaja”, kazao je Fahrudin Kazazić, 
pomoćnik načelnika Službe za civilnu zaštitu Općine Novi Grad 
Sarajevo, koji je svim učesnicima vježbe dodijelio zahvalnice i 
prigodne promotivne poklone.   
Tom prilikom prikazane su tehnike spašavanja sa visine i to 
vertikalni i kosi transport unesrećenih, transport vodiča i potražnog 

U CENTRU „SAFET ZAJKO“ ODRŽAN TRENING I VJEŽBA SPAŠAVANJA

Spasavaoci demonstrirali 
potragu unesrećenih s psima

psa sa visine i evakuacija osoba sa visine. 
Ovakvi treninzi su izuzetno bitni, jer spasavaoce održavaju u 
kondiciji, ne samo u fizičkoj, već i tehničkoj, kako bi znali upravljati 
određenim spravama za spašavanje.
U ovoj vježbi također su učestvovali i pripadnici Četvrte Policijske 
uprave Novi Grad, Crvenog križa Novi grad, Jedinica za zaštitu od 
požara Novi Grad i Dom zdravlja Novi Grad.

